
Presentación

ILA DELEGACIÓN ASTURIANA DE VUELTA!

Un añu más –y con esti yá van dieciséis– salió con destín 
a Colombia la delegación añal pa pescudar el cumplimientu 
de los drechos humanos en Colombia. A estos años, habría 
qu’añader la fase previa de funcionamientu del programa 
d’acoyida temporal que, como quien nun quier la cosa, 
cumple yá venti años de trabayu y esperiencia acumulada.

Nesta ocasión, la XVI Delegación Asturiana fixo’l traba-
yu na primer quincena de marzu del 2020, dexando cumplida 
cuasi tola axenda d’actividaes previstes. Trátase, de xuru, de la 
delegación que va tener más fácil el pasu a la pequeña hestoria 
del movimientu de solidaridá: la de la pandemia del coronavi-
rus, qu’a punto tevo de complicar el retornu dende Colombia.

Esti añu fuimos diez les persones que formemos el con-
tinxente solidariu. A la final nueve, por causa de la triste de-
función familiar qu’impidió a ún de los componentes, Rafa 
Palacios, participar. Una delegación na qu’había persones vete-
ranes d’años anteriores y xente que participábemos por primer 
vez, homes y muyeres, de diferentes rangos xeneracionales, 
con valores compartíos de compromisu solidariu, humanismu 
y ternura, rabia ya indignación, deseoso d’ayudar a construyir 
un mundiu respetuosu nel que toles persones tengan drechu a 
esistir, vivir y opinar. Toos estos valores y aspiraciones, a partes 
iguales, son el compromisu que mos llevó a conocer ya inten-
tar esplicar una situación d’inxusticia y violencia que tiende a 
perpetuase nel tiempu, afectando a la xente más probe y nece-
sitao. A verdaderos paries de la tierra que conocieron guerra y 
muerte, espulsiones de les sos tierres ancestrales, persecuciones 
por buscar la verdá de fechos horribles, amenaces por atrevese 
a difundir los sos suaños utópicos pa una sociedá diferente y 
meyor. Muncho meyor.

Merez mención especial la presencia esti añu d’un co-
rresponsal de Radio Nacional d’España (RNE). Cuntamos 
cola compaña d’Eduardo Sanz como periodista empotráu 
en tol viaxe de la delegación. Nun sabemos si esta circuns-

tancia pon al nuesu proyeutu al mesmu nivel que les gran-
des operaciones del Pentágonu, pero sí mos paez que la so 
presencia contribúi a reforzar la llexitimidá y l’aval d’esta y 
de les anteriores delegaciones. Esti datu nun habría pasar 
inalvertíu pa les autoridaes asturianes, a les que, añu tres 
añu, pídese-yos reforzar el programa d’acoyida y participar 
na visita. RNE, la radio pública, tevo claro que taba énte 
una bona oportunidá pa conocer de primer mano la opi-
nión de la sociedá civil colombiana nun momentu crucial, 
nel que s’esparde’l desencantu énte’l caltenimientu de nive-
les graves de violencia. Por desgracia, en Colombia nun se 
pue falar de posconflictu. Como muncho, de posalcuerdu.

Precisamente sobre l’escenariu esistente dempués de la 
firma del Alcuerdu de L’Habana ye sobre’l que se movió la 
delegación. Fíxolo nunos momentos nos que se consolidaba 
la tendencia, ampliamente denunciada a nivel internu ya in-
ternacional, de persiguir, silenciar y asesinar a decenes de ca-
bezaleros y cabezaleres de la sociedá civil, tal como denuncia-
ben informes de Naciones Xuníes o Amnistía Internacional.

La esistencia de quince esperiencies previes facilitó que’l 
viaxe se desarrollara con un trabayu intensivu, que permi-
tió percorrer una parte significativa del territoriu colombia-
nu en poco más d’una selmana y entrevistase con decenes 
d’organizaciones y colectivos sociales, asistir a cabildos con au-
toridaes indíxenes o a sesiones nes que se recoyeron decenes de 
denuncies individuales d’ataques a los drechos fundamentales.

De xuru, una esperiencia estimulante y apasionante. 
Tanto que quien fueron por primer vez, nun escuenden 
el so deséu de repetir la esperiencia. Anque quien facemos 
y presentamos esti informe de la nuesa visita somos xente 
realista, non por ello vamos dexar de suañar tamién daqué 
colos nuesos meyores deseos. Yá podía nun ser necesaria una 
delegación asturiana pal añu 2022. Eso significaría que taría 
algamáu l’escenariu naguáu de paz y respetu a los drechos 
humanos. Nesi casu, la nuesa visita, la última, sedría nel 
2021; ensin dulda diba ser una verdadera fiesta solidaria y 
de confraternización. Dende Asturies podríamos dicir a la 
nuesa sociedá civil, con satisfacción plena: deber cumplíu.

Estáu de los Alcuerdos  
de L’Habana y del  
procesu de paz  
coles FARC

“Ello ye que la terminación del conflictu del Es-
táu coles FARC dexó un panorama más grave que’l 
qu’había antes de los alcuerdos, mayormente polos 
incumplimientos a los ex-combatientes y colos com-
promisos en materia de reforma rural”. Audiencia 
pública pola vulneración de los drechos humanos. 
ONIC-ACIN, Toribío, Cauca, 5 d’agostu/2019

Charla de la Delegación Asturiana con el Embajador Español en Colombia.

Esti informe ta centráu nos drechos humanos. Abordar 
l’estáu de los alcuerdos de paz atiende al impautu que’l so 
incumplimientu ta teniendo sobre la sociedá colombiana.

Al llogru de la paz como un drechu humanu ta po-
niéndo-y torgues el gobiernu d’IVÁN DUQUE MÁR-
QUEZ, que nun ta cumpliendo los Alcuerdos de L’Habana 
soscritos el 26 de setiembre del 2016 –en nome del Estáu– 
pol so antecesor, Juan Manuel Santos, coles FARC-EP. 

L’incumplimientu de los alcuerdos de paz desperdicia 
la oportunidá d’escomenzar a resolver dalgunos de los pro-
blemes que xeneren violencia, como la inequitativa con-
centración de la propiedá de les tierres y del ingresu, la 
falta d’apoyu a la economía llabriega, la espansión de los 
cultivos de coca, el poder violentu y corruptor de les multi-
nacionales y del narcotráficu, qu’agudicen la esclusión eco-
nómica, social y política de millones de persones, al tiempu 
que destruyen l’incipiente Estáu de Drechu. 

Aspeutos centrales de los Alcuerdos de L’Habana 
tán siendo incumplíos, como la reforma política, la re-
forma rural con titulación de tierres, la sustitución con-
certada de cultivos illegales por proyeutos productivos 
alternativos, y l’otorgamientu de garantíes pa preservar 
la vida de los ex-combatientes y facilitar la so reincorpo-
ración a la vida civil. 

La falta de voluntá política del gobiernu refléxase na 
lentitú cola que marchen los proyeutos de vivienda y los 
proyeutos productivos enguedeyaos na burocracia y diez-
maos pola corrupción. La Organización de Naciones Xu-
níes señala que namás el 27% de los ex-guerrilleros (cer-
ca de 3.500) accedieron a un proyeutu productivu, y que 
cerca de 9.400 viven fuera de los espacios territoriales de 
capacitación y reincorporación.

Hai dificultaes pal funcionamientu de los trés compo-
nentes del Sistema Integral de Verdá, Xusticia, Reparación 
y Non Repetición: la Xurisdicción Especial pa la Paz, la 
Unidá de Busca de Persones daes por Desapaecíes y la Co-
misión de la Verdá.

La XEP

La Xusticia Especial pa la Paz, XEP, como parte central 
del Alcuerdu de Paz y como espaciu de busca de la verdá, ta 
avanzando con dificultaes por falta de voluntá política del 
gobiernu p’apoyala. 

Los puelos indíxenes y centenares de miles de víctimes 
siguen esperando que s’estableza la verdá de lo asocedío nel 
conflictu armáu internu coles FARC. 

Hai siete casos abiertos pola Xurisdicción Especial pa 
la Paz qu’avancen cola versión de ex-componentes de les 
FARC-EP, integrantes de la Fuercia Pública, axentes estata-
les non combatientes y terceros, y cola acreditación de más 
de 260.000 víctimes, pa les que la XEP ye una esperanza na 
so llucha pola xusticia y escontra la impunidá. 

La Unidá de Busca de 
Persones daes por 
Desapaecíes

En Colombia nun hai una política d’Estáu pa la busca 
de les persones daes por desapaecíes a pesar de les altes ci-
fres de víctimes, polo que la creación de la UBPD constitúi 
un avance del Sistema Integral de Verdá, Xusticia, Repara-
ción pautáu ente l’Estáu y les FARC.

Búscase a les persones daes por desapaecíes nel con-
testu del conflictu armáu internu antes del 1u d’avientu del 
2016 por desapaición forciada, secuestru o allistamientu 
illícitu. La busca Inclúi a los componentes de la Fuercia Pú-
blica y a los combatientes integrantes de les insurrecciones. 

Según datos del Centru de Memoria Hestórica, Co-
lombia –con polo menos ochenta mil casos rexistraos nos 
últimos cincuenta años– ye ún de los países del mundiu 
con más persones víctimes de desapaición forciada, delitu 

que tien un grau altu d’impunidá. Polo menos 20.443 per-
sones más enterráronles ensin identificar.1 

En cinco cementerios de los llanos orientales hai 2.304 
cuerpos de persones non identificaes, de los cuales 1.674 
rexistráronse como presuntes baxes en combate. D’estes, 

1 http://centrodememoriahistorica.gov.co/tag/desaparecidos/

munches pudieron ser víctimes de desapaición, y hai in-
formación de decenes de presuntos casos de “falsos positi-
vos”. De la información d’estos cementerios yá s’entregó a 
la UBPD información sobre 447 casos.2

2 https://www.cofb.org.co/noticias-ofb/publicaciones/resu-
men-ejecutivo-informe-desenterrar-la-verdad

Mural sede indígena.

En Colombia siguen desapaeciendo persones de ma-
nera forciada y nel marcu del conflictu armáu internu. 

Comisión de la Verdá

Ñacida de los Alcuerdos de L’Habana, la Comisión 
de la Verdá tien un plazu de trés años pa llevar a cabu’l so 
cometíu: establecer qué pasó en mediu sieglu de guerra. 

Pa FRANCISCO DE RUX, Presidente de la Comi-
sión de la Verdá: “Ye una misión imposible en trés años 
poder establecer la verdá hestórica de lo que mos asocedió 
en más de 50 años… El tiempu ye poco, los recursos qu’hai 
son escasos. Los desafíos son enormes, porque’l conflictu 
sigue y hai muncha xente que tien mieu a acercase a dicir 
la verdá”3.

Amnistía pa los presos de 
les FARC

Tanto les FARC como la Comisión de Siguimientu, 
Impulsu y Verificación a la Execución de los Alcuerdos 
(CSIVI) denunciaron l’incumplimientu de la Llei 1820 
que contempla l’amnistía pa ex-guerrilleros de les FARC 
con delitos que tengan rellación col conflictu armáu. 

A finales de marzu del 2020, y pasaos trés años de la 
firma del alcuerdu de paz, siguen en prisión 192 ex-gue-
rrilleros/es a los/es que l’Estáu nun-yos aplicó la Llei 1820 
d’Amnistía, nin-yos resolvió la so situación xurídica con 
too y con ser ún de los compromisos más importantes del 
alcuerdu, según el cual diben perdonase los delitos políti-

3 https://www.eluniversal.com.co/colombia/dos-anos-de-la-comis-
ion-de-la-verdad-que-se-ha-logrado-CD1775756

cos y rellacionaos, como la rebelión y la sedición, y los/es 
ex-combatientes recuperaríen la so llibertá.

“Delles d’estes persones privaes de la llibertá supera-
ron los cinco (5) años de detención; aproximadamente 13 
persones tienen más de 60 años d’edá, otros sufren proble-
mes graves de salú y, en xeneral, alcuéntrense en condicio-
nes d’apetiguñamientu carcelariu”.4

Ye de gravedá l’asesinatu d’ex-guerrilleres/os, a pesar 
de que dexaron les armes y de que tán cumpliendo íntegra-
mente los alcuerdos. 

La Organización de Naciones Xuníes –per me-
diación de la Misión de Verificación– informó’l 30 de 
marzu d’esti añu al Conseyu de Seguridá que la cifra 
d’ex-guerrilleros/es de les FARC asesinaos/es dende la 
firma del alcuerdu de paz algama les 190 (incluyíes trés 
muyeres), el 73% del total d’asesinatos produxéronse 
en zones rurales caracterizaes por una presencia esca-
sa del Estáu, probitú, economíes illícites y la presencia 
d’organizaciones criminales.

Son ataques nel posconflictu qu’afecten tamién a fa-
miliares de los/es ex-combatientes y que, pola cifra, pola 
diversidá de rexones nos qu’asoceden y pola calidá de les 
víctimes, tienen calter de graves, polo que superalos ye la 
recomendación principal según la Organización de Nacio-
nes Xuníes, que propón al gobiernu de Colombia la execu-
ción integral del Alcuerdu Final de Paz pal 2020 con estes 
prioridaes: (1) adoptar toles midíes necesaries pa poner fin 
a la traxedia de los asesinatos de cabezaleros/es sociales, 
defensores de los drechos humanos y ex-combatientes; (2) 
fortalecer la sostenibilidá a llargu plazu del procesu de rein-
corporación y asegurar que los beneficios de la reincorpora-
ción lleguen a tolos y toles ex-combatientes; y (3) asegurar 

4 https://www.elespectador.com/colombia2020/justicia/jep/
los-192-exguerrilleros-de-las-farc-que-buscan-la-libertad-en-me-
dio-del-coronavirus-articulo-912048

que les comunidaes, y sobre manera les víctimes, tean nel 
centru de tolos esfuercios p’afitar la paz.5

Nun hai garantíes pa los/es ex-guerrilleros/es, como 
espresó una dirixente del partíu FARC n’entrevista’l 10 de 
marzu cola delegación asturiana nel Espaciu Territorial de 
Capacitación y Reincorporación (ETCR) de la collación 
Brisas, conceyu de Carmen del Darién, Chocó: “Llevamos 
nesti llugar trés años, dende febreru del 2017, nun procesu 
con munches dificultaes ya incumplimientos. Tenemos que 
salir y movemos, pero nun mos sentimos seguros. Queda-
mos 76 persones nesti espaciu, hai families con neños. La 
zona ta controlada pola policía, la marina y l’exércitu, pero 
preocúpamos la seguridá, somos vulnerables y nun quere-
mos marchar”6. 

“Nesti llugar díbemos faer una ciudadela, viviendes en 
condiciones, pero tamos apetiguñaos y nun se faen cases 
porque nun tenemos tierres y esto colapsó. El gobiernu paga 
10 millones de pesos pol arriendu mensual de 80 díes de 
gües (10 hectárees) a la empresaria CLAUDIA ARGOTE, 
que diz que viende la finca ensin ser la propietaria, lo que 
permite al gobiernu decidir que nun lo compra porque ye 
de propiedá colectiva. Y por nun tener tierres en propiedá 
tampoco entama’l proyeutu productivu aprobáu pol Conse-
yu del Conceyu de Carmen del Darién; eso amás xenerómos 
dependencia alimentaria. Equí hebo un centru de salú con 
médicos y enfermeres y marcharon, l’ambulancia ta ensin 
frenos. Los neños/es son señalaos/es como ‘fíos de guerrille-
ros’ y estudien equí de primero a quinto, toos nun mesmu 
salón col Programa Arando la Educación, pero a veces nun 

5 https://colombia.unmissions.org/nota-de-prensa-informe-del-sec-
retario-general-de-las-naciones-unidas-sobre-la-misi%C3%B3n-
de-3 

6 Visita de la delegación asturiana, el 10 de marzu, al ETCR de 
les FARC na collación Brisas, conceyu de Carmen del Darién, 
Chocó.

hai clases. Na Axencia pa la Reincorporación robaron dineru 
que yera pa la nuesa reincorporación a la vida civil”7.

“Tamos llegalizaos como partíu pero políticamente 
nun pudimos participar de manera efectiva. Nes elecciones 
presidenciales apoyamos al menos malu, poques persones 
d’esti espaciu de paz pudieron votar”. “Delles veces ún 
piensa qu’esto nun va pa nenyuri y que los que regresaron 
a les armes fixéronlo pa defender la llibertá. La xente nun 
conoció los alcuerdos, nun los defendió, faltómos faer pe-
dagoxía”. “Teníase asumío que los problemes del país oca-
sionábamoslos dende les FARC, pero agora nun hai apa, 
nun esistimos y los problemes del país siguen igual o inclu-
so empeoraron”8.

Situación col ELN

El 7 de xineru del 2019 l’ELN atacó la Escuela de 
Cadetes de la Policía Xeneral de Santander provocando la 
muerte de 23 persones polo que’l gobiernu d’Iván Duque 
–que yá conxelara les conversaciones– rompió los diálogos 
esploratorios y confidenciales de paz que s’adelantaben en 
L’Habana y esixó a Cuba la captura del equipu negociador 
de la guerrilla, desconociendo que los protocolos alcordaos 
el 5 d’abril del 2016 pa la eventualidá de la ruptura de les 
conversaciones establecen quince díes de plazu pa que les 
partes planien y concreten la vuelta del ELN a Colombia, 
metanes un cese d’operaciones militares per 72 hores.9

El gobiernu colombianu refugó dende entamos de xu-
netu del 2019 la ufierta del ELN de volver a entamar los 
diálogos de paz y caltuvo la negativa nel 2020 a pesar del 
xestu humanitariu del ELN, que declaró un cese unillate-

7 Ib. 
8 Ib. 
9 https://www.eltiempo.com/uploads/files/2019/01/21/Salida%20

ELN-converted.pdf

ral del fueu a lo llargo del mes d’abril/20 énte la epidemia 
del virus. “Pero nin el gobiernu de Duque nin les Fuercies 
Armaes tuvieron la grandeza de valorar el nuesu xestu pa 
responder de manera asemeyada; al contrario, inoráronlu 
ya intensificaron les sos operaciones militares y realizaron 
pronunciamientos pa desimise. El so afán guerrerista y la 
poca valoración pola paz de Colombia tán claros. Más in-
terés amosó Iván Duque y la cúpula militar por apoyar los 
planes d’Estaos Xuníos p’adelantar una intervención mi-
litar escontra Venezuela, incumpliendo la Constitución 
Nacional; porque nestos casos, el presidente ta obligáu 
a consultar al Senáu. Igual requisitu tien de cumplir pa 
permitise’l movimientu de tropes estranxeres pel territoriu 
colombianu, situación que yá vien asocediendo nos depar-
tamentos fronterizos. De dase esta intervención militar im-
perialista escontra Venezuela, sedrá la nueva pandemia que 
va percorrer el continente“10.

El gobiernu colombianu nun quixo atender los lla-
maos del Papa Francisco dende Roma, nin los del del Se-
cretariu Xeneral de la Organización de Naciones Xuníes, 
que se pronunciaron de manera pública pidiendo diálogos.

El conflictu col ELN sigue en varies rexones y con ma-
yor intensidá en Cauca, Nariño, Arauca, Chocó, Antioquia 
y Norte de Santander, territorios fronterizos con Venezue-
la, Panamá y Ecuador; y en zones del centru y occidente del 
país, rexones onde hai población civil atropellao metanes la 
confrontación. 

Nos enfrentamientos frecuentes ente la guerrilla del 
ELN, l’exércitu nacional y los ex-paramilitares del Clan 
del Golfu queden atrapaos, confinaos, metanes el fueu, los 
indíxenes del puelu embera dobidá, que s’abelluguen con-
virtiendo les zanxes de drenaxe en trincheres.

L’ELN espresó públicamente en varies ocasiones la 
so disposición a dialogar pa buscar una solución política y 
dialogada al conflictu armáu internu, ensin recibir respues-
ta positiva del gobiernu d’Iván Duque.

10 https://www.facebook.com/ELNPaz/posts/660224924547390

En setiembre del 2019 el gobiernu colombianu en-
tregó na Organización de Naciones Xuníes un documentu 
con semeyes falses coles que pretendía probar la rellación 
ente’l gobiernu de NICOLÁS MADURO, presidente de 
Venezuela, y la guerrilla del ELN, rellacionándolos col 
allistamientu de menores y con presuntos combates de la 
guerrilla colombiana en Venezuela, lo que resultó ser fal-
so. L’escándalu nos medios –diariu El Colombiano, axencia 
AFP11– obligó a la renuncia del brigadier xeneral OSWAL-
DO PEÑA BERMEO, que fuera comandante de la sépti-
ma división del exércitu, de la división de fuercies especia-
les y del comandu aereu de combate númberu 2.

Esti incidente demuestra que la negativa del gobiernu 
d’IVÁN DUQUE a dialogar col ELN nun ye namás pro-
ductu de les presiones internes en Colombia, tamién obe-
dez a la estratexa del gobiernu de los Estaos Xuníos d’usar 
el conflictu y al gobiernu de Colombia pa desestabilizar y 
siguir interviniendo en Venezuela cola fin de retomar el 
control del área del Caribe y del área andino-amazónica, 
polo que la busca de la paz col ELN convirtióse nun asuntu 
de comenencia internacional. 

L’ELN espresó a finales d’abril del 2020: “Nun vemos 
voluntá por parte del gobiernu de Duque pa retomar los 
diálogos de paz en L’Habana; poro, ye’l momentu pa que 
la nuesa delegación vuelva a los nuesos campamentos con 
toles garantíes y condiciones de seguridá pautaes col Es-
táu colombianu, cola presencia de países garantes, como 
ye de conocimientu del Secretariu Xeneral de la ONX. Les 
estructures del ELN van reanudar les sos operaciones mili-
tares a partir de la fecha y hora señalada”12.

11 https://www.semana.com/nacion/articulo/el-jefe-de-inteligencia-
sale-de-las-fuerzas-militares-en-medio-de-escandalo-de-fotos-fal-
sas/634020 

12 file:///C:/Users/USER/Downloads/CumplimientoCe-
se-27-04-20.pdf

Los drechos humanos nel 
2019 y primer trimestre  
del 2020

“El 2019, un añu mui violentu pa los drechos 
humanos en Colombia. Axencia de noticies de la 
ONX. 26 de febreru/20.13

La situación de los drechos humanos en Colombia 
tiende a agravase añu tres añu, a pesar de los compromisos 
de protexelos firmaos pol gobiernu dientro y fuera del país. 

Nos últimos quince meses caltuviéronse los nive-
les altos de violencia endémica por causes estructurales y 
hebo retrocesos graves en drechos humanos, niveles altos 
d’impunidá, xunto col control territorial y social de dalgu-
nes rexones por parte de los grupos paramilitares y de los 
grupos guerrilleros ELN y EPL. 

Nel 2019 volvieron les masacres. Hebo 33 masacres 
que costaron la vida a 133 persones –la cifra más alta de 
los últimos seis años–; a más de 120 persones con lideralgu 
social asesináronles ente xineru y avientu del añu pasáu, 
tamién a 79 ex-guerrilleros de les FARC; amás aumentó 
l’asesinatu de comuneros indíxenes, l’usu abusivu de la 
fuercia escontra la llexítima protesta social, la participación 
de militares y policíes n’actos criminales, los niveles altos 
d’impunidá, la violencia sexual, l’esllarigamientu forciáu 
de persones y caltúvose la eterna ausencia del Estáu o la so 
presencia esclusivamente militar.

La Organización de Naciones Xuníes caracteriza 
como persistentes los ataques a les persones defensores de 
los drechos humanos, que medraron, mientres que pa les 
organizaciones sociales colombianes trátase d’ataques siste-
máticos, atendiendo a los patrones de conducta, a les ca-
racterístiques de les víctimes mortales, que nel 2019 fueron 

13 https://news.un.org/es/story/2020/02/1470201

119 persones con lideralgu social, defensores, opositores 
sociales y políticos, y 30 componentes de xuntes d’aición 
comunal, crímenes que na so mayoría tán quedando im-
punes. 

Les cifres revelaes pola prensa indiquen que nel primer 
trimestre del 2020 diben 71 persones con lideralgu social 
asesinaes y 20 ex-combatientes de les FARC.14 

Los malos resultaos, a la vista del asesinatu sistemáticu 
de la dirixencia social colombiano, confirmen la ineficacia 
de la Unidá Nacional de Protección, mayormente nes zo-
nes rurales, onde asoceden la mayoría de los ataques.

El 13 d’abril del 2018 paramilitares de les Autodefen-
ses Gaitanistes de Colombia (Clan del Golfu) asesinaron 
en mesmu centru de Riosucio (Chocó) al cabezaleru in-
díxena, defensor de drechos humanos, rector d’una institu-
ción educativa y profesor del puelu embera dobidá AQUI-
LEO MECHECHE BARAGON, que recibiera amenaces 
de muerte, polo que pidió protección a la UNP, organismu 
qu’en payares comprometióse a establecer una ruta de pro-
tección efectiva pa trece dirixentes, ente ellos AQUILEO 
MECHECHE, lo que nun se cumplió. AQUILEO enca-
bezó la movilización del puelu embera dende les selves del 
Chocó hacia Bogotá cola fin d’esixir del gobiernu garantíes 
de seguridá y vida digna nel territoriu. 

La ONIC denunció les amenaces a la so escontra y 
alvirtió del peligru nun comunicáu nel que pidía a los mi-
nisterios de Defensa y del Interior, a la Procuraduría y a la 
Fiscalía protección pa la vida d’AQUILEO y el so hermanu 
JULIO, amenazáu tamién. Trés selmanes antes del crime 
a la comunidá indíxena de Jagual –a la que-y minaren los 
territorios– acosárenla y a AQUILEO amenazárenlu de 
nueves ensin qu’el gobiernu nin la fuercia pública lu pro-
texeren. 

Unes de les fontes de mayor violencia en tol país son 
los grupos paramilitares, que s’espardieron nes últimes 

14 https://90minutos.co/2020-asesinados-71-lideres-sociales-20-ex-
farc-colombia-revela-instituto-05-04-2020/

décades col consentimientu de la fuercia pública y del go-
biernu. El control territorial y social de los paramilitares 
espoxiga de manera notable dende l’alcuerdu de paz, más 
que nada nos territorios controlaos anteriormente poles 
FARC. 

El gobiernu en cuentes d’esmantelar los grupos para-
militares –como ye compromisu de so– ñega la so esisten-
cia y re-bautizólos p’aparentar que se trata d’un fenóme-

nu distintu, avisando de que nun va dar reconocimientu 
políticu a les Bandes Emerxentes o Bandes Criminales 
(BACRIM), que son los paramilitares non desmovilizaos 
nel 2006; Grupos Armaos Organizados (GAO), como la 
guerrilla del EPL; Grupos Delincuenciales Organizaos 
(GDO), qu’actúen nel ámbitu local lligaos al narcotráficu, 
y los Grupos Armaos Organizaos Residuales (GAOR) o di-
sidencies de les FARC.

Vehículo de la ONU delante del local de la autoridad indígena en Morales, Cauca.

La imaxe del exércitu y de la policía nacional tán cues-
tionaes por corrupción, la participación n’actos delictivos, 
los constantes atropellos a la población y los ataques graves 
a los drechos humanos, como les execuciones estraxudicia-
les o “falsos positivos”.

Los venceyos ente la fuercia pública y la delincuen-
cia vienen siendo denunciaos poles organizaciones socia-
les y por políticos como’l senador GUSTAVO PETRO 
URGEDO, qu’aportó documentos que probaríen que 
“hai organizaciones criminales que sedríen una facha-
da de fuercies armaes del gobiernu actuando de manera 
illegal”.

Sobre los paramilitares autodenominaos Águiles Ne-
gres señaló que’l so fuerte “ye l’aición dientro del Estáu”, 
d’aende’l so poder p’amedranar en tol país, porque “Les 
Águiles Negres son a cencielles una fachada de les fuercies 
gubernamentales armaes actuando per fuera de la llei”15.

El 6 de payares del añu pasáu tevo que renunciar el 
Ministru de Defensa de Colombia GUILLERMO BO-
TERO por anubrir la masacre d’ocho menores d’edá nun 
bombardéu escontra les disidencies de les FARC.

N’abril del 2020 a once oficiales del exércitu, in-
cluyíu un xeneral de la república, vinculaos a llabores 
d’intelixencia retiráronlos del serviciu por faer espionaxe 
illegal a periodistes, sindicalistes, defensores y opositores 
al gobiernu.16

Les polítiques del gobiernu d’IVÁN DUQUE pal 
exércitu nacional solliñen l’algamar resultaos positivos, lo 
que xenera una regresión peligrosa a dómines que se creyíen 
superaes en materia de drechos humanos, como les que se 
vivieron nos dos gobiernos d’ÁLVARO URIBE VÉLEZ.

15 https://www.lafm.com.co/colombia/petro-revelo-videos-con-los-
que-denuncio-torturas-al-interior-del-ejercito

16 https://www.notimerica.com/politica/noticia-colombia-cesados-
decena-militares-colombianos-nuevas-pruebas-escuchas-ilega-
les-20200502135701.html

En mayu del 2019 el diariu New York Times espublizó 
les órdenes del comandante del exércitu, xeneral NICA-
CIO MARTÍNEZ, de llograr ésitos operacionales ensin 
estremar ente baxes, captures, desmovilizaciones, etc., pa 
lo que baxó’l nivel de certeza qu’había tener una unidá mi-
litar pa executar una misión. “Les órdenes de lletalidá del 
exércitu colombianu ponen en riesgu a los civiles, según 
oficiales.”17 A esti xeneral ascendiéronlu a comandante del 
exércitu “a pesar de les pruebes creyibles que lu vinculen 
con falsos positivos” según HRW.18

Estes órdenes xeneren alarma polos antecedentes de 
que les tropes nos gobiernos d’URIBE VÉLEZ recibieron 
órdenes asemeyaes qu’acabaron n’asesinatos xeneralizaos y 
na desapaición forciada de persones civiles.19

Nesti periodu “los soldaos mataben a llabradores y 
afirmaben que yeren guerrilleros, a veces incluso vistiéndo-
los con uniforme y poniendo armes cerca de los cuerpos. 
Les táctiques partieron de los superiores qu’esixíen un ma-
yor númberu de cuerpos, acordies colos fiscales”20.

La visita asturiana percorrió territorios controlaos por 
paramilitares como les AGC, “Autodefensas Gaitanistes de 
Colombia” –nel Cauca y el Chocó–, o’l “Clan del Golfu” 
nel Chocó y l’Urabá antioqueñu, rexones nes que la sen-
sación de la población y especialmente de les víctimes ye 
d’inseguridá.

El mieu xenéralu l’amagüestu narco-empresarial-para-
militar, con un poder corruptor que prindó a los gobiernos 
locales, sectores de la fuercia pública y al poder xudicial.

17 https://www.nytimes.com/es/2019/05/18/espanol/america-
latina/colombia-ejercito-falsos-positivos.html

18 https://www.hrw.org/es/world-report/2020/country-chap-
ters/337323

19 https://www.nytimes.com/2008/10/29/world/americas/29iht-
colombia.4.17352270.html?module=inline

20 https://www.nytimes.com/es/2019/05/18/espanol/america-
latina/colombia-ejercito-falsos-positivos.html

El control territorial y social qu’exercen los paramili-
tares pretende asegurar xurídica y materialmente –pal em-
presariáu– les tierres desaposiaes de la propiedá colectiva, 
amás d’asegurar pa la mafia del narcotráficu (carteles de 
México y de Colombia) los puertos d’embarque de cocaína 
ente caxes de plátanos con destín Europa (Bélxica y reinu 

d’España) y a los Estaos Xuníos, ente otros destinos seña-
laos polos medios de comunicación.21

21 https://www.semana.com/nacion/articulo/mafias-dedicadas-a-
esconder-drogas-en-bananos-o-platanos/560540

“El problema más grave ye la violencia qu’acompaña 
esta economía. Porque los narcotraficantes precisen de les 
armes pa protexer y promover el so negociu illegal; el dineru 
del narcotráficu ye’l combustible pa tolos grupos armaos –
llegales ya illegales–, y estos grupos actúen como delincuen-
cia de los narcotraficantes. Como si fuera poco, güei hai 
decenes de grupos de delicuentes –los llamaos disidentes– 
qu’operen mui poques veces como un cuerpu únicu, y en 
tou casu ensin nengún programa políticu conocíu, los mes-
mos que delles veces apaecen como ELN y otres como EPL, 
como si fueren marques que s’usen ya intercambien. Estos 
mesmos emiten panfletos en nome dÁguiles Negres, Cartel 
de Sinaloa, Renacer Quintín Lame, dexando entrever clara-
mente que too correspuende a una estratexa d’intelixencia 
militar pa xustificar la guerra sucia nos nuesos territorios”22.

El conflictu social sigue ensin canales de solución dia-
logada y medró como resultáu de les desigualdaes na distri-
bución de la tierra y del ingresu, agravaes al escontarmase la 
institucionalidá d’apoyu a llabradores y poles privatizacio-
nes en sectores como’l de la salú y la educación convertíes 
en negocios qu’escluyen a les mayoríes ensin recursos pa 
comprales.

Los gobiernos de Colombia nes últimes décades in-
cumplen de manera sistemática los alcuerdos soscritos cola 
población movilizao por drechos básicos en tol país.

Nel 2019 les protestes fueron masives en Barranquilla, 
Bogotá, Cali, Medellín, Neiva, Pasto, Popayán y en dalgu-
nes zones rurales. La población movilizao refugó la reforma 
llaboral, de pensiones y tributaria, esixe garantíes pal exer-
ciciu del drechu a la protesta social, drechos humanos –in-
cluyíos drechos sociales, políticos y económicos–, la llucha 
escontra la corrupción y la busca de la paz, cumplimientu 
de los alcuerdos firmaos coles FARC, diálogu col ELN y el 
cumplimientu de los alcuerdos soscritos colos movimien-
tos sociales.

22 https://www.cric-colombia.org/portal/audiencia-publica-por-la-
vulneracion-de-los-derechos-humanos-se-realizo-en-toribio/

La protesta social ye señalada davezu de tar “infiltrada 
pola guerrilla”, como apa pa l’ausencia del gobiernu nos es-
pacios de negociación y pa xustificar la represión posterior: 
“Cuando hai una movilización dizse que ta impulsada pola 
insurrección; cuando nun-yos funciona eso p’amedranar a 
la xente, entós criminalízase a los cabezaleros ya inténtase 
matalos o metelos na alcárcel”, como espresa’l cabezaleru 
social d’Arauca, JOSÉ MURILLO, víctima d’un montaxe 
xudicial que lu tevo trés años na alcárcel.23

Según el xeneral JORGE VARGAS, director de Segu-
ridá Ciudadana de la Policía Nacional: “Nel 2019 rexis-
tráronse 3.463 actividaes de protesta en 463 conceyos de 
los 32 departamentos del país, 1.373 concentraciones, 
1.058 marches, 448 asamblees, 382 bloqueos y 93 alboro-
tos. D’estes protestes, 1.568 convocáronles los mayestros y 
los estudiantes (45%). Nes protestes capturemos 50 perso-
nes por disturbios y fechos violentos, resultaron mancaos 
60 policíes y morrió un policía.24

Al Escuadrón Móvil Antialborotos de la Policía Na-
cional, ESMAD, acusóselu d’un usu abusivu y despropor-
cionáu de la fuercia nes movilizaciones del 2019 y d’años 
anteriores.

El 23 de payares del 2019, día en que se graduaba 
de bachiller, asesinaron al estudiante de 18 años d’edá DI-
LAN CRUZ MEDINA nel centru de Bogotá. Matólu un 
balazu d’escopeta calibre 12 según les denuncies con mu-
nición recargao, non convencional, aicionada pol capitán 
del ESMAD MANUEL CUBILLOS RODRÍGUEZ nuna 
manifestación pacífica d’estudiantes, profesoráu y padres 
de familia qu’esixíen recursos pa la educación pública. DI-
LAN CRUZ taba exerciendo’l drechu a la protesta pacífica, 
taba desarmáu y d’espaldes al so agresor.

23 https://elnuevosiglo.com.co/articulos/05-2019-los-lideres-socia-
les-se-nos-estigmatiza

24 https://www.semana.com/nacion/articulo/esmad-en-2019-el-
magisterio-y-los-estudiantes-han-protestado-1568-veces/634760



21d e  l o s  d e r e c h o s  h u m a n o s  e n  C o l o m b i a

Nel añu pasáu repitióse l’usu arbitrariu de la fuercia 
y l’usu d’armes prohibíes escontra la población civil que 
causen muertes o mancadures oculares graves, aiciones de-
lictives de la fuercia pública que les trata la xusticia militar 
p’asegurar la impunidá gracies a la “solidaridá de cuerpu”.

La campaña Defender la Llibertá denunció en sé 
d’ONIC que nes movilizaciones sociales del 2019 diéronse 

más de 2.200 casos de detenciones arbitraries col nome de 
“tresllaos por protección” nos que s’esnudó y golpió a estes 
persones; en varios casos hebo tortures, rotura de brazos 
y amenaces de que les diben quemar, amás acusáronles y 
sometiéronles a 12 hores d’alcárcel y multáronles. Ciento 
sesenta d’estes detenciones cometiéronse’l día del crime de 
DILAN CRUZ; a la so familia amenazáronla de muerte. 

Estudiantes de secundaria realizando un corte de carretera para reclamar un profesor de inglés, tras 9 meses de demandar una solución  
a las instituciones colombiana sin lograrlo. La anterior profesora hubo de desplazarse por amenazas.

Los desaposiadores de tierres llograron safase de resti-
tuyir les tierres usurpaes per aciu d’argucies xurídiques, usu 
de la violencia o emplegu de la corrupción, en tolos casos 
cola complicidá de la fuercia pública en zones como Urabá 
antioqueñu y el baxu Atrato, incumpliendo en dellos casos 
órdenes xudiciales.

Les cifres aportaes pol IPC y Forxando Futuros in-
diquen que polo menos 48 millones de díees de gües (6 
millones d’hectárees) abandonáronse o desapolináronse 
con violencia. “A pesar de que güei más de 1.000 llabra-
dores soliciten la so restitución, l’Estáu namás devolvió’l 
cuatro per cientu. ¿Quién fueron o son los desaposiado-
res? Según les investigaciones d’estes organizaciones, los 
paramilitares (56%), les guerrilles (14%), l’Estáu (1%), 
los grupos armaos non definíos (6%) y los enfrentamien-
tos (23%)”25.

El 22 d’abril del 2019 un suboficial del exércitu asesi-
nó a DIMAR TORRES, ex-milicianu de les FARC acoyíu 
al procesu de paz. El Ministru de Defensa xustificó l’ataque 
como un actu de defensa del militar, pero la investigación 
comprobó qu’a DIMAR TORRES asesináronlu nun estáu 
de completa indefensión.

Persiste la impunidá estructural. El Fiscal Xeneral de 
la Nación, que tomó posesión en xineru del 2020, nun 
reconoz como política d’Estáu los alcuerdos de paz firmaos 
coles FARC, pero afirma que se propunxo como prioridaes: 
reforzar les investigaciones polos ataques escontra cabezale-
ros sociales, defensores de los drechos humanos y ex-com-
batientes; combatir les estructures criminales, el narcotrá-
ficu y la corrupción; ameyorar la presencia territorial de la 
Fiscalía Xeneral de la Nación y respetar l’autonomía de la 
Xurisdicción Especial pa la Paz (XEP).

25 https://www.elespectador.com/colombia2020/justicia/jep/lo-que-
uraba-le-conto-la-jep-sobre-el-despojo-de-tierras-articulo-874638

Departamentu del Cauca26

A pesar de que nel Norte del Cauca disminuyó l’aición 
bélica cola desmovilización de les FARC, presentáronse 
ataques graves y masivos a los drechos humanos metanes la 
disputa pol control territorial nes zones rellacionaes coles 
plantaciones illegales de coca, cola minería, colos mono-
cultivos de café y de caña d’azucre.

Dende’l 2017 al empiezu del pos-alcuerdu coles 
FARC, van 82 persones asesinaes nel norte del Cauca, 49 
indíxenes ente elles, 91 amenaces de muerte, 15 atentaos, 
5 masacres nes qu’asesinaron a más de trés persones en caú-
na, 7 desaposios violentos de tierres.27

Los carteles del narcotráficu tán asesinando nel Cau-
ca a persones que se ñeguen a semar coca o que lo arrin-
quen voluntariamente empara de proyeutos productivos, 
pero’l gobiernu nun protexe a estos llabradores ya incum-
ple los planes d’inversión pa que sobrevivan con activi-
daes llícites.

“Esta violencia dexó como resultáu l’asesinatu de 33 
persones, la execución de 7 atentaos dirixíos escontra auto-
ridaes ancestrales y comuneros, circulación de 38 amenaces 
colectives ya individuales en diferentes territorios indíxenes 
del norte del Cauca no que va del últimu añu. Esto ye que 
l’acabación del conflictu del Estáu coles FARC dexó un 
panorama más grave que’l qu’había antes de los alcuerdos, 
mayormente polos incumplimientos a los ex-combatientes 
y a los compromisos en materia de reforma rural”.28

El 19 de xunetu del 2019 circuló’l primer panfletu del 
cartel de Sinaloa amenazando de muerte a la dirixencia in-
díxena del Cauca y a la guardia indíxena.

26 La XVI Delegación Asturiana visitó’l Norte del Cauca ente’l 4 y 
el 6 de marzu del 2020.

27 Entrevista con ACIN-ONIC, Santander de Quilichao, Cauca. 4 
de marzu del 2020.

28 https://www.cric-colombia.org/portal/audiencia-publi-
ca-por-la-vulneracion-de-los-derechos-humanos-se-realizo-en-to-
ribio/

El gobiernu paralizó’l desmináu humanitariu en tol 
país, lo que ta afectando el mou de vida indíxena y espo-
niendo a la población civil a estos artefactos.

Hai planes pa la continuidá de la guerra promovida 
polos 16 grupos armaos identificaos nel territoriu del Nor-
te del Cauca, ente fuercia pública, grupos insurrectos, gru-
pos paramilitares y bandes de delincuencia común.

El gobiernu aumenta les operaciones militares, in-
cumple los alcuerdos coles FARC y ñégase a dialogar col 
ELN.

Les disidencies de les FARC, l’ELN, l’EPL, los para-
militares y el cartel de Sinaloa llamaron a los puelos indíxe-
nes a armase a pesar de que los indíxenes decidieron nun 
intervenir nel conflictu, pero tán estorsionándolos, amena-

Reunión con la Asociación Indígena en Morales, del Cauca.

zándolos, presionándolos pa que s’armen o pa qu’aporten 
uniformes y armes.29

La guerra sucia mantiénse incluso dientro de les 
aules de clase. A los/es mayestros/es coacciónenlos nos 
territorios indíxenes del Cauca pa que nun ensiñen as-
peutos de la cultura, la hestoria y la vida organizativa a 
los/es pequeños/es indíxenes, y persíguenlos/es a muerte 
si impiden l’allistamientu forciáu d’indíxenes menores 
d’edá.

29 Entrevista con ACIN-ONIC, Santander de Quilichao, Cauca. 4 
de marzu del 2020.

La seguridá que da la fuercia pública nel Cauca ye 
namás pa les faciendes, non pa los puelos indíxenes, que 
tienen los territorios curiaos con prudencia y firmeza 
pola Guardia Indíxena, qu’exerce un control ensin ar-
mes.

Según la ONIC: “L’enfoque militar de la protección 
a defensores ye fallíu y en parte débese a que los asesinos 
tán nel poder y nun acepten la participación de les orga-
nizaciones na definición del tema de seguridá, y a que les 
amenaces y atentaos sálen-yos gratis a los agresores porque 
nun s’investiguen y nel meyor de los casos namás lleguen 
a los autores materiales, nunca a les estructures que tán 
detrás de los crímenes”.

Reunión con la Asociación de Cabildos Indígenas del Norte del Cauca.

Departamentu d’Arauca30

Nel departamentu d’Arauca la situación de los dre-
chos humanos vien agudizándose dende’l 2002.

Les organizaciones sociales defenden la economía 
llabriega, la soberanía alimentaria y la permanencia nel 
territoriu énte fenómenos espulsivos como les fumiga-
ciones –con too y que se desañiciaron los cultivos de 
coca–, la militarización y la seguridá centrada na pro-
tección a les empreses petroleres, que tienen concedíu’l 
80% del territoriu, en perxuiciu de la protección pa la 

30 La XVI Delegación Asturiana visitó Arauca ente’l 7 y el 8 de 
marzu del 2020.

población que ta en riesgu metanes el conflictu armáu 
y de los impautos sociales y ambientales de la industria 
del petroleu.

Arauca ye frontera con Venezuela, polo qu’hai un tra-
siegu de productos y de mano d’obra barato ente dambos 
países. El departamentu tien 270.000 habitantes, 42.000 
migrantes venezolanos, y hai 66.000 víctimes.

La industria del petroleu ocupa más del 80% del te-
rritoriu d’Arauca, incluyíos territorios de los puelos indíxe-
nes, a los que nun se consultó de manera previa, llibre ya 
informada como lo establez el Conveniu 169 de la OIT 
ratificáu por Colombia y que los puelos indíxenes esixen 
aplicar.

Foto grupal con autoridades comuneras de 6 resguardos de Caldono.

La vida ya integridá de les persones que pertenecieron 
a les FARC ta en peligru por falta de garantíes y polos cons-
tates ataques, sobre too en zones rurales.

L’enfoque de xéneru de los alcuerdos de paz, que 
contenía 120 midíes positives en favor de les muyeres 
mutilólu’l gobiernu, que les reduxo nel reglamentu a 50 
midíes, que tampoco apliquen.

La población con discapacidá y miles de neñes/os nun 
tienen accesu a educación. Son –xunto coles muyeres– ún 
de los sectores sociales sensibles a los ataques graves a los 
drechos humanos. 

Hai persecución sistemática usando la xusticia de ma-
nera abusiva pa detener a la dirixencia social.

El 10 de febreru detuvieron nel conceyu d’Arauquita 
(Arauca) a WBEIMAR ALEXANDER CETINA, pre-
sidente de la Federación de Xuntes d’Aición Comunal 
del Departamentu d’Arauca, y a HORACIO RAMÍ-
REZ, integrante de l’Asociación Nacional Llabriega 
José Antonio Galán Zorro –ASONALCA-–. El mesmu 
día allanaron la casa de JUAN DE JESÚS GÓMEZ, 
presidente de la Xunta d’Aición Comunal d’Arauquita, 
cola fin de xustificar otra captura. En Saravena (Arauca) 
en setiembre del 2019 capturaron a JOSÉ VICENTE 
MURILLO TOBO, voceru de les organizaciones socia-
les. Tamién privaron de la llibertá a JORGE ENRIQUE 
NIÑO TORRES, dirixente social qu’encabezó protestes 
comunitaries polos atropellos que cometen les empreses 
petroleres.

N’Arauca habría por executar más de 200 órdenes de 
captura escontra la dirixencia social, según denuncien les 
organizaciones sociales.

Al usu de la xusticia pa persiguir opositores respondió’l 
Movimientu Políticu de Mases, Social y Popular del Cen-
tru Oriente de Colombia –MPMSPCO–: “Pese a la per-
secución sistemática cola que l’Estáu pretende desarticular 
el texíu social, acallar les nueses voces ya impedir que siga-
mos materializando’l nuesu Plan de Vida, nós reiteramos el 

compromisu col puelu, col territoriu y cola construcción 
permanente d’esi otru mundiu posible”31.

El 22 de mayu del 2018 nel pobláu de Fortul atenta-
ron escontra MARÍA RUTH SANABRIA, defensora de 
drechos humanos, integrante de la Xunta Directiva del 
CPDH. Esta persona vien siendo víctima d’amenaces de 
muerte por parte de los grupos paramilitares del Bloque 
Centauros de les AUC y poles Águiles Negres; amás de su-
frir acosos súpose que, polo menos trés veces nos últimos 
años, acecháronla homes que llevaben armes d’altu poder 
cola intención d’asesinala.

El drechu a la educación pública ta coartáu pola falta 
de recursos, sobre manera nes escueles rurales, y poles ame-
naces de muerte escontra’l profesoráu, que pasó de 1.700 
mayestros/es asesinaos/es; amás presentáronse casos de ne-
ños/es forciaos/es por militares en rexones como’l departa-
mentu d’Arauca.

Los ataques a les persones qu’exercen la docencia re-
fléxense en fechos como l’asesinatu en febreru/20 n’Arauca 
de la profesora SANDRA MAYERLY BAQUERO, crime 
ensin investigar per 30 díes.

N’Arauca persíguese a les emisores comunitaries y a 
los periodistes que difunden pelos medios masivos de co-
municación les denuncies comunitaries escontra les empre-
ses petroleres o escontra la fuercia pública.

“N’Arauca l’aición empresarial de les petroleres ye 
depredadora. Hai 26 comunidaes afectaes pol comporta-
mientu de mal vecín de les empreses petroleres”32.

Nel departamentu d’Arauca taríen surdiendo grupos 
armaos nuevos al abellugu de les autoridaes civiles y mili-
tares.33

31 https://www.facebook.com/CongresoDeLosPueblosOficial/pho-
tos/rpp.126207587546603/1453148254852523/?type=3&the-
ater

32 Entrevista con organizaciones sociales d’Arauca, 7 y 8 de mar-
zu/20.

33 Entrevista con organizaciones sociales d’Arauca. 4 de marzu/20.

Departamentu del Casanare34

El departamentu del Casanare ye escenariu del con-
flictu social y del conflictu armáu, con ataques graves a los 
drechos humanos qu’afecten a sectores sociales mui fráxiles.

34 La XVI Delegación Asturiana visitó’l departamentu del Casanare 
ente’l 9 y el 10 de marzu/20.

L’asentamientu humanu Mi Nuevo Porvenir ta allu-
gáu na collación Bocas del Pore, del conceyu de Pore, de-
partamentu del Casanare. Intégrenlu families que tienen la 
posesión d’unos terrenos abandonaos qu’ocupen dende hai 
más de 15 años y con llegalización en trámite énte la Unidá 
de Restitución de Tierres (URT) dende’l 17 de payares del 
2017; con too y con eso, l’alcaldía intentó zarrar y desapo-
linar la finca qu’ocupen 27 families.

Cocinando banano en el asentamiento humano Mi Nuevo Porvenir (Pore).

Les denuncies de la comunidá y de COSPACC in-
diquen qu’hai intereses económicos tres de la pretensión 
de desapolinar, pa lo que s’usaron métodos qu’ataquen a 
los drechos humanos y a la llegalidá colombiana: amenaces 
de quita-yos los neños a les families, acosáronlos, amena-
záronlos, criminarizáronlos y escluyóselos de les oportuni-
daes d’emplegu.

El 20 d’ochobre del 2017 un grupu de 150 policíes, 
por orde de l’alcaldía de Pore, que se ñega a dialogar coles 
families, desapolinaron a un llabrador con 28 años de pose-
sión de la finca. Estrozáron-y con un bulldozer los cultivos, 

los árboles y la casa. El 9 de xunu del 2018 los caballos de 
la brigada XVI del exércitu arrasaron con 2.500 retueyos 
de plátanu semaos.

“La comunidá tien información veraz de que l’alcaldía 
del conceyu, per mediación de la Secretaría de Plania-
ción, dio la orde d’escavar el terrenu pa tirar escombriu. 
L’usu del territoriu como basureru por parte de l’alcaldía 
púnxose en conocimientu’l 11 d’abril del 2019 a Corpo-
rinoquia. El 12 de xunu del 2019 realizóse una visita de 
verificación por parte de Corporinoquia, que manifestó 
que l’alministración del conceyu nun tien autorización pa 

Reunión con la Defensoría del Pueblo de Casanare.



29d e  l o s  d e r e c h o s  h u m a n o s  e n  C o l o m b i a

realizar escavaciones y tirar esperdicios dao que la finca ye 
oxetu d’un un procesu xurídicu.35

Hai 30 años 22 empreses foriates saquen petroleu nel 
departamentu del Casanare cola oposición de les organi-
zaciones sociales y ambientalistes, con seis cabezaleros ase-
sinaos y 42 más xudicializaos como represalia por denun-
ciar dalgunos de los impautos d’esa industria, qu’incluyen 
cooptación, corrupción, devastación, violencia.36

Tres de los encarcelamientos de la dirixencia social del 
Casanare ta’l poder de les petroleres, denuncien les organi-
zaciones: Nos últimos trés años (2017-2019), 16 cabeza-
leros sociales y defensores de drechos humanos sufrieron 
detención nel departamentu de Casanare, ocho d’ellos per-
tenecientes al conceyu de San Luis de Palenque. De los 16 
cabezaleros procesaos, 11 tán pol delitu d’emparamentar 
les víes públiques (art. 353ª del Códigu Penal). Los fechos 
qu’alega la Fiscalía pa promover la xudicialización enmár-
quense en movilizaciones sociales pa reclamar drechos so-
ciales y ambientales énte empreses petroleres.

La Defensoría del Puelu nel Casanare vien alertan-
do dende hai trés años sobre la fraxilidá que soporten les 
persones qu’exercen lideralgu social: “Nes zones rurales y 
en conceyos pequeños o apartaos, la situación de riesgu y 
esposición pa los y les defensores de drechos humanos y 
los cabezaleros y les cabezaleres sociales ye más grave. Son 
constantes los acosos, la criminalización, les amenaces, los 
ataques y los homicidios escontra cabezaleros (…) ambien-
talistes, que destaquen, ente otres lluches, pola oposición 
a la esplotación minera y petrolera (fracking), la oposición 
a la construcción d’hidroeléctriques y a proyeutos de gran 
impautu ambiental”.37

MARÍA TERESA RINCÓN ta en detención domici-
liaria y sufriendo l’acosu d’encapuchaos que lleguen hasta 

35 https://cospacc.org/?p=707
36 Reunión cola Defensoría del Puelu Rexonal Casanare.
37 https://trochandosinfronteras.info/caso-san-luis-de-palenque-en-

carcelamiento-y-resistencia/ 

la so casa en zona rural, amenacen, golpien, causen mieu 
a los sos fíos.

A YURIBEL LEAL detuviéronla’l 27 de payares del 
2018; ye esposa de FERNEY SALCEDO GUTIÉRREZ, 
y l’audiencia pa definir la so situación retrasóse por negli-
xencia. Desconoz l’alcárcel na que ta l’home, supón que 
lu treslladaron a La Picota en Bogotá pa desactivar la so 
actividá escontra la corrupción na alcárcel del Casanare.

Nel Casanare operen les disidencies de les FARC o 
GAOR (Grupu Armáu Organizáu Residual) y l’ELN; 
nun hai paramilitares según el coronel RESTREPO y el 
teniente NARANJO, de la Policía Casanare, qu’informen 
qu’hai estorsiones a los gremios, amenaces y un homicidiu 
nel 2019 d’una ex-cabezalera. Indiquen qu’hai convenios 
con empreses de la industria del petroleu que financien a la 
fuercia pública empara de seguridá.

Baxu Atrato y Uraba Antioqueñu38

El conflictu armáu internu sigue afectando a les con-
ques de los ríos Jiguamiandó y Curbaradó, na zona del 
baxu Atrato n’Urabá, nes que s’esparde’l control territorial 
de los paramilitares y de la guerrilla del ELN, poniendo 
en riesgu altu la vida de les comunidaes afrocolombianes, 
mestices ya indíxenes y a la Comisión Intereclesial de Xus-
ticia y Paz que les acompaña. Tanto les comunidaes como 
la Comisión Intereclesial son beneficiaries de midíes cau-
telares ordenaes pola Comisión Interamericana de Drechos 
Humanos (CIDH).

L’enquistamientu impune de la violencia nesta rexón 
obedez a los planes d’espansión de la agroindustria del plá-
tanu, la palma aceitero, la ganadería estensiva, la coca y la 
construcción d’un puertu marítimu nel golfo d’Urabá.

Les zones humanitaries y les zones de biodiversidá 
sufren la llegada de los grupos paramilitares Autodefenses 

38 La XVI Delegación Asturiana visitó l’Urabá antioqueñu y la 
rexón del baxu Atrato los díes 7, 8 y 9 de marzu/20.

Gaitanistes de Colombia, AGC, y l’Exércitu de Lliberación 
Nacional, ELN, qu’amenacen y someten a confinamientu a 
los integrantes de comunidaes que yá sufrieron per décadas 
amenaces, asesinatos, masacres, desapolinamientu de los 

sos territorios, esllarigamientu forciáu y la impunidá pola 
ausencia del Estáu neses rexones, tanto como pola convi-
vencia coles autoridaes del Conceyu. La situación ye tala en 
comunidaes como Las Camelias y Nueva Esperanza.

Rueda de prensa de la Delegación Asturiana en Casanare.

La capacidá corruptora del agro-empresariáu y de les 
mafies dedicaes al narcotráficu trescaló les instituciones ci-
viles y militares y llogró bloquiar los procesos de restitución 
de tierres y punxo en mayor peligru a quien reclama los sos 
drechos territoriales colectivos.

N’avientu del 2017 asesinaron a dos cabezaleros hes-
tóricos de restitución de tierres de la rexón: Mario Castaño 
y Hernán Bedoya, amenazaos por denunciar y enfrentar 
los intereses económicos y por resistise al esllarigamientu 
forciáu.

Les comunidaes d’estes rexones tán baxo’l control de 
los paramilitares, allugaos en sitios como les encruciyaes 
de caminos, les estaciones de tresporte y los puertos de 
los ríos de la rexón, anque’l coronel BASTIDAS, man-
du militar de la brigada XVII, ñega la so esistencia o se 
safe proponiendo un debate semánticu sobre los nomes, 
mentanto siguen delinquiendo de manera impune y cola 
complicidá del Estáu.

El 29 de setiembre los paramilitares de les AGC in-
timidaron a la comunidá de la Zona Humanitaria Las 
Camelias, Territoriu Colectivu de Curbaradó. A ún de los 
paramilitares conózselu por ser quien exerce control na en-
cruciyada del río Curbaradó, allugada a 600 metros de la 
Zona Humanitaria.

El 19 de setiembre un grupu de les AGC 
d’aproximadamente 31 homes, transitó n’hores de la 
madrugada pela Zona Humanitaria de Las Camelias y 
peles encruciyaes del río Curbaradó. Allistaron a 16 xó-
venes.

Hai allistamientu de colonos ya indíxenes menores 
d’edá nes conques de los ríos Domingodó y Jiguamiandó.

1.  Ataques a la dirixencia 
social, persistencia del 
paramilitarismu

“Llegué a la conclusión de qu’estos incidentes 
nun son actos aisllaos, sinón ataques entamaos es-
contra les persones qu’intenten incorporar l’ideal de 
la Declaración Universal de Drechos Humanos nun 
mundiu llibre de mieu y miseria.” Michel Forst, Re-
llator Especial de la Organización de Naciones Xuníes 
pa la situación de los y les defensores de los drechos 
humanos.39

Colombia, con 107 crímenes nel 2019 foi, siguíu de 
Filipines, el país del mundiu más peligrosu pa les persones 
que defenden los drechos humanos y exercen el lideralgu 
social.40

“Los cabezaleros y activistes son blancu d’una campa-
ña de mieu que dexa 462 muertos dende 2016, según la 
Defensoría del Puelu. Les sos voces aísllense, encarcélense 
o silénciense a tiros”.41

Michel Forst, Rellator Especial de la Organización de 
Naciones Xuníes pa la situación de los y les defensores de 
los drechos humanos, espresó nel prólogu del informe de 
Front Line Defenders 2018: ”Valió d’asesinatos”, que la 
violencia escontra defensores de los drechos humanos nun 
ye aleatoria: “Llegué a la conclusión de qu’estos incidentes 
nun son actos aisllaos, sinón ataques entamaos escontra les 
persones qu’intenten incorporar l’ideal de la Declaración 

39 https://www.frontlinedefenders.org/es/statement-report/stop-kill-
ings

40 https://www.dw.com/es/global-witness-164-defensores-ambien-
tales-fueron-asesinados-en-2018/a-49798625

41 https://elnuevosiglo.com.co/articulos/05-2019-los-lideres-socia-
les-se-nos-estigmatiza

Universal de Drechos Humanos nun mundiu llibre de 
mieu y miseria”42.

L’aumentu de los ataques y la impunidá amuesen la 
falta de reconocimientu na sociedá colombiana al llabor de 
defensores de los drechos humanos. Esto ye consecuencia 
de la criminalización dende los últimos gobiernos, l’altu 
mandu de la fuercia pública, sectores de la patronal y de 
los medios masivos de comunicación, que los señalen de 
ser “sapos”, esto ye delatores d’actividaes illegales, de ser 
una estorbisa pal desarrollu del país al oponese a proyeutos 
d’inversión con impautu social y ambiental altu.

42 https://www.frontlinedefenders.org/sites/default/files/stop_the_
killings_spanish.pdf

N’Arauca recibiéronse denuncies escontra’l periodista 
ÁLVARO PÉREZ GARCÍA por faer denuncies calumnio-
ses qu’aumenten el riesgu sobre la dirixencia social de la 
rexón.

Una fonte d’agresiones escontra defensores de los dre-
chos humanos ye l’estigma espardíu de que la defensa de 
los drechos humanos ye una conseña de subversivos y “te-
rroristes”, persones enemigues de la patria y del progresu. 
Con esa conseña preparóse de manera perversa a la opi-
nión pública pa que xustifique l’asesinatu cotidianu de les 
persones qu’exercen lideralgu social y defenden los drechos 
humanos: “por dalgo los maten”, atribuyendo a les vícti-
mes la responsabilidá de la so propia muerte, cuasi siempre 
impune.

Arte urbano sobre un portón en Bogotá.

Esta situación agravó col confinamientu obligatoriu 
ya impuestu pa controlar la espansión del virus, lo que 
convirtió a defensores de los drechos humanos n’oxetivos 
identificaos, cola fraxilidá aumentada al debilitase los siste-
mes de seguridá.

Según INDEPAZ: “Per un llau han lluchar con una 
pandemia y per otru tienen que tar faciendo frente a una 
violencia que vien siendo permanente nos territorios (...) 
Actualmente la crisis agudízase daqué más pol aisllamientu 
obligatoriu”43.

De fechu, nel primer trimestre del 2020 asesinaron a 
72 persones con lideralgu social en departamentos como 
Cauca, Putumayo y Antioquia. Pa INDEPAZ: “La pan-
demia y les midíes decidíes aumentaron el nivel de riesgu, 
alcuéntrense espuestos a la suerte y espuestos a los grupos 
armaos illegales, buscáronlos casa per casa nes collaciones 
y, por supuesto, que los sistemes de seguridá debilítense”44.

Los paramilitares son responsables de la mayoría de 
los ataques escontra la dirixencia social; con too y con eso, 
y siguiendo’l guión del gobiernu, el coronel JOSÉ LUIS 
BASTIDAS, comandante de la XVII brigada del exércitu 
nacional n’Urabá ñegó la so esistencia na entrevista cola 
delegación asturiana.45

La presencia paramilitar ye evidente nes rexones visi-
taes y nos informes de les víctimes: hai puestos o “puntos” 
de control paramilitar sobre la población y los territorios 

43 https://www.wradio.com.co/noticias/actualidad/a-pesar-del-con-
finamiento-siguen-matando-a-los-lideres-sociales-en-colom-
bia/20200416/nota/4031240.aspx

44 https://www.google.com/url?rct=j&sa=t&url=https://www.
wradio.com.co/noticias/actualidad/a-pesar-del-confinamien-
to-siguen-matando-a-los-lideres-sociales-en-colombia/20200416/
nota/4031240.aspx&ct=ga&cd=CAEYBioTNTMwMDk-
wNjk5NzU3OTc5NjYwMzIaZjZhMDExMGRlY2FhZm-
M1ODpjb206ZXM6VVM&usg=AFQjCNHuhPltPmb0cRdaf-
2bHd-9n6mZtsg 

45 Entrevista na brigada XVII del exércitu nacional. Carepa, Antio-
quia, XVII brigada del exércitu nacional. 9 de marzu/20.

del baxu Atrato y del Urabá antioqueñu, nel cascu urbanu 
de Riosucio (Chocó) 46, sobre ríos como’l Bajirá nel sitiu 
Brisas47 y nes encruciyaes de caminos de los territorios de 
les comunidaes de paz de Las Camelias y de Nueva Espe-
ranza, tamién en territorios más amplios que coinciden con 
proyeutos agroindustriales, portuarios y mineros.

L’actuar coordináu de los grupos paramilitares y la 
fuercia púbica señaláronlu los obispos colombianos de la 
rexón del Pacíficu: “Pidimos a les autoridaes correspondien-
tes atender les alertes por posibles situaciones de complici-
dá d’integrantes de la Fuercia Pública con grupos illegales, 
espresaes por organizaciones sociales y de drechos humanos 
y pola Diócesis de Quibdó dende años anteriores”48.

2.  Execuciones estraxudiciales 
y masacres

Les execuciones estraxudiciales constituyen crímenes 
escontra la humanidá y en Colombia obedecen a doctrines 
militares que consideren como “enemigu internu” a la opo-
sición social y política.

La cifra de persones executaes en Colombia pue llegar 
a los ocho mil casos, polo que ye un delitu masivu escon-
tra la sociedá civil y ye tamién una práctica sistemática yá 
que cubre los últimos venti años. Amás, constitúi un crime 
d’Estáu porque tán involucraos en complicidá axentes del 
Estáu y particulares integrantes de los grupos paramilitares.

Por esti ataque a los drechos humanos namás conder-
garon a 800 militares, la mayoría soldaos, mientres qu’a un 

46 http://www.colombiainforma.info/alerta-por-incursion-paramili-
tar-en-riosucio-choco/

47 http://www.resumenlatinoamericano.org/2020/01/09/colom-
bia-operaciones-paramilitares-de-las-agc-en-jiguamiando/

48 https://www.lafm.com.co/colombia/obispos-piden-al-gobier-
no-reanudar-dialogos-con-el-eln

grupu d’altos oficiales del exércitu venceyaos con esti delitu 
ascendiólos el presidente Iván Duque, el 10 d’avientu del 
2018, ente ellos “el comandante del exércitu nacional Ni-
cacio Martínez Espinel, que nel primer gobiernu d’Álvaro 
Uribe foi segundu comandante de la décima brigada blin-
dada ente’l 2004 y el 2006. Actualmente tien abiertes in-
vestigaciones na Fiscalía a lo menos por 23 execuciones es-
traxudiciales; ente les que resalta’l casu de Nohemí Esther 
Pacheco Zabata, una neña indíxena de 13 años, según de-
talla la Fundación Paz & Reconciliación (Pares). Los otros 
xenerales son Jorge Enrique Navarrete Jadeth, xefe de la 
xefatura d’estáu mayor; Raúl Antonio Rodríguez Arévalo, 
xefe de la xefatura d’estáu mayor de planiación y políti-
ques; Adolfo León Hernández Martínez, comandante del 
comandu de tresformación del exércitu del futuru; Diego 
Luis Villegas Muñoz, comandante de la fuercia de trabayu 
Vulcano; Édgar Alberto Rodríguez Sánchez, comandante 
de la fuercia de trabayu Aquiles; Raúl Hernando Flórez 
Cuervo, comandante del centru nacional d’entrenamientu; 
Miguel Eduardo David Bastidas, comandante de la décima 
brigada blindada; y Marcos Evangelista Pinto Lizarazo, co-
mandante de la decimotercera brigada”49.

3.  Población en situación 
d’esllarigamientu. Mines 
antipersona

Lloñe d’acabase, l’esllarigamientu forciáu de persones 
sigue. Colombia tovía ye’l país del mundiu con más eslla-
rigaos internos.

Dende febreru del 2019 los combates vienen xeneran-
do esllarigamientu forciáu de persones de les comunidaes 

49 https://www.google.com/search?q=crimen+de+Estado&rlz=1C-
1CHBF_esCO885CO885&oq=crimen+de+Estado&aqs=-
chrome..69i57.500j0j8&sourceid=chrome&ie=UTF-8 

negres y de los puelos indíxenes de la cuenca del ríu Atra-
to: Carillo, Unión Cuití, Unión Baquiaza, Mesopotamia y 
Pogue, y en Bojayá, escenariu d’una de les peores masacres 
cometíes na hestoria del conflictu, hai 7.000 persones con-
finaes.50

Los enfrentamientos ente l’ELN y l’EPL na zona del 
Catatumbo movieron de manera forciada polo menos a 
3.500 persones ente xineru y xunetu del añu pasáu.

Los combates ente’l grupu paramilitar AGC y un gru-
pu disidente de les FARC provocaron l’esllarigamientu for-
ciáu de más de 2.200 persones del departamentu norteñu 
de Córdoba ente marzu y abril del 2019.

El conflictu armáu sigue xenerando esllarigamientu 
internu y forciáu de persones. “Nel primer trimestre del 
2020, más de 10.000 persones tuvieron que s’esllarigar y 
más de 7.300 persones tán confines. Tamién, más de 19.500 
persones viéronse afectaes por eventos asociaos a desastres 
naturales, y más de 100 tuvieron afectaes por mines anti-
persona y otros artefactos esplosivos non convencionales”51.

Hai movimientu masivu de les comunidaes indíxe-
nes del puelu embera pola presión paramilitar de grupos 
como’l Clan del Golfu y les AGC nos territorios del baxu 
Atrato.

Les midíes d’aisllamientu preventivu obligatoriu 
pola crisis de COVID-19 son un factor adicional que 
configura una múltiple afectación pa poblaciones fráxiles 
yá afectaes, agudizando les necesidaes poles condiciones 
de vida precaries que presenten y enfrentando dificultaes 
enormes p’acceder a los bienes y servicios básicos pa la 
supervivencia.

Los actores armaos tán usando les midíes preventives 
del COVID-19 como mecanismu de control social nes po-

50 https://www.semana.com/nacion/articulo/asesinato-de-aquil-
eito-mecheche-en-riosucio-dejo-a-los-emberas-huerfanos/610101

51 https://www.humanitarianresponse.info/en/op%C3%A9rations/
colombia/infographic/afectaci%C3%B3n-humanitaria-de-ene-
ro-febrero-de-2020 

blaciones fráxiles, afectaes n’emerxencies por movimientos 
y confinamientos, con impautu tamién en refuxaos y mi-
grantes.

En Colombia hasta finales de marzu del 2020 ha-
bía cerca de 1,5 millones de persones provenientes de 
Venezuela que fueron llegando nos últimos cinco años 
y acusóseles –ensin fundamentu– de tar xenerando caos 

y delincuencia, lo qu’orixinó brotos de xenofobia y es-
pulsiones, ensin qu’haya una rellación demostrada ente 
la presencia de venezolanos y l’incrementu de la crimi-
nalidá.

El 22 de payares circuló la bulisma de que bandes de 
venezolanos taben saquiando comercios y residencies en 
Bogotá. Esta falsedá espardida nes redes sociales agravó’l 

Mural callejero sobre la problemática de las minas.

mieu y l’odiu hacia la población venezolano y la so situa-
ción d’esclusión.

“Na capital, nesa nueche de desinformación y mieu 
espardióse como pólvora la faladuría de qu’había violen-
tos acechando cases y conxuntos residenciales. Los vecinos 
armáronse colo que teníen a mano pa esperar a lladrones, 
que na inmensa mayoría de los casos nunca llegaron. Esi 
ambiente d’esmolición, sicasí, marcó un antes y un dem-
pués na rellación colos venezolanos. A raíz d’estos aconte-
cimientos qu’asocedieron en Colombia, y concretamente 
en Bogotá y Cali con mayor intensidá, tuviemos brotos de 
xenofobia” espresa Txomin Las Heras de l’asociación Ávila/
Monserrate.

“Esos mensaxes dispararon un sentimientu de descon-
fianza hacia los migrantes. Tamos mui preocupaos, porque 
eso aguiya una discriminación que yá se venía dando es-
pecialmente en comunidaes fráxiles, onde hai una llucha 
por recursos” diz LUCÍA RAMÍREZ, del centru d’estudios 
Dexusticia.52

Mines antipersona
Colombia ta en muera de faer el desmináu humanita-

riu como Estáu firmante de la Convención sobre la Prohi-
bición del Emplegu, Almacenamientu, Producción y Tres-
ferencia de Mines Antipersona y sobre la so Destrucción 
(Convención d’Ottawa).

Ye una obligación del gobiernu descontaminar al país 
de mines antipersona (MAP) y de les municiones usaes 
ensin españar (MUSE), convertíes dende hai décades nun 
problema pa la población.

Les FARC entregaron les coordenaes de los sos cam-
pos minaos pa la so desactivación.

La comunidá d’El Jagual del puelu indíxena embera 
dobidá denunció la esistencia de campos minaos nos sos 

52 https://elpais.com/internacional/2019/11/28/colom-
bia/1574950508_526097.html

territorios. Un gordón de mines impedía-yos en marzu del 
añu pasáu l’accesu a alimentos y a atención médica priori-
taria. Hebo neños que cayeron nos campos minaos, versión 
que punxo en dubia’l ministru de defensa del momentu, 
GUILLERMO BOTERO. A pesar de les denuncies y de 
les evidencies gráfiques mandaes poles organizaciones in-
díxenes, el Ministeriu de Defensa nun entama’l desmináu 
humanitariu.

“El 28 de xineru del 2020 una esplosión de mines 
antipersona dexó víctimes mortales na collación Los Ne-
gritos, zona del ríu Ispi, nel Conseyu Comunitariu Unión 
de Cuenca, de Roberto Payán, na frontera col Conseyu 
Comunitariu ríu Chagüí, de Tumaco. Según informen les 
comunidaes hebo polo menos trés muertos (Deiner Casti-
llo, de 24 años d’edá; Eder Landazuri, de 20 años d’edá; y 
Ronald Prado, de 23 años d’edá) y otros firíos (trés o más), 
de los que se desconoz la condición de salú y que tendríen 
sío treslladaos n’helicópteru pol exércitu nacional. Estos fe-
chos son mui graves y amuesen la realidá de les alvertencies 
de les comunidaes sobre instalación de mines, que podríen 
tar non solo na zona en que se produxeron estes víctimes, 
sinón tamién na zona a la que tornaron centenares de fa-
milies esllarigaes que s’alcontraben nel cascu urbanu de 
Tumaco y emburriáronles a tornar les autoridaes locales y 
nacionales”.53

Les comunidaes llabriegues, los puelos indíxenes 
y afros tán siendo víctimes de muertes y mutilaciones al 
cayer nos campos minaos. L’exércitu nacional suspendió’l 
desmináu militar y nun cumple col desmináu humanita-
riu, lo que tien confinaes a les comunidaes que practiquen 
la collecha d’alimentos na selva y el llibre tránsitu de llabra-
dores nes sos rexones.

53 https://www.cofb.org.co/noticias-ofb/publicaciones/accion-ur-
gente-002-retorno-sin-garantias-y-nuevas-victimas-ahora-por

4.  Persones privaes de 
la llibertá. Tortura, 
tratu cruel, inhumanu o 
degradante

El gobiernu colombianu nun permitió l’ingresu de la 
delegación asturiana a l’alcárcel de muyeres d’El Buen Pas-
tor, que yá taba autorizáu pola dirección del penal.

Les 134 alcárceles qu’hai en Colombia tienen capacidá 
p’albergar a 80.763 persones, pero hai 121.670 privaes de 
llibertá.

L’apetiguñamientu supera’l 50% y va n’aumentu. 
Constitúi, según l’Informe de la Defensoría del Puelu54, 

54 file:///C:/Users/USER/Downloads/An%C3%A1lisis%20
sobre%20el%20actual%20hacinamiento%20carcelario%20
y%20penitenciario%20en%20Colombia.pdf

La Delegación Asturiana frente a la Cárcel El Buen Pastor.

ún de los elementos que con-
tribuyen al incumplimientu de 
tolos drechos fundamentales de 
les persones privaes de la lliber-
tá: “…Trai como consecuen-
cia graves problemes de salú, 
de violencia, d’indisciplina, de 
carencia na realización de servi-
cios (trabayu, educación, asis-
tencia social, deportes, educa-
ción, visita conyugal, servicios 
médicos, etc.), con un ataque 
claru a la integridá física y men-
tal de los reclusos, de la so auto-
estima y de la dignidá humana. 
Igualmente, l’apetiguñamientu, 
cuando sobrepasa’l nivel crí-
ticu, conviértese nuna forma 
de pena cruel, inhumana y 
degradante”55.

El Movimientu Nacional 
Carcelariu alvirtió del peligru 
de los brotos de coronavirus dientro de los centros peni-
tenciarios en situación d’apetiguñamientu. A mediaos de 
marzu/20 hebo amotinamientos de presos en tol país, que 
xeneraron na alcárcel La Modelo de Bogotá 23 muertos y 
cuasi 90 persones firíes dientro de les alcárceles. A mediaos 
d’abril del 2020 miles de persones privaes de la llibertá de-
claráronse en fuelga de fame pola vida cuando se produ-
xeron les primeres muertes pol virus, porque nun tienen 
instalaciones, nin ferramientes de prevención, nin d’hixene 
pa enfrentalu.

Énte esta situación Amnistía Internacional espre-
só nun comunicáu del 23 de marzu/20 que: “Pa reducir 

55 file:///C:/Users/USER/Downloads/An%C3%A1lisis%20
sobre%20el%20actual%20hacinamiento%20carcelario%20
y%20penitenciario%20en%20Colombia.pdf

l’apetiguñamientu carcelariu, les autoridaes han conside-
rar otorgar la lliberación de les persones en detención pro-
visional y la llibertá anticipada o condicional de prisione-
ros en situación de riesgu en casu de contaxu, incluyendo 
persones mayores y les que padecen afecciones médiques 
subxacentes o con un sistema inmunolóxicu débil”56.

El gobiernu emitió’l Decretu 546 d’abril del 2020 
pol que s’autoriza escarcelar persones per aciu de la sus-
titución de la pena de prisión y la detención preventiva 
pola detención domiciliaria transitoria, que permitiría 
escarcelar a unes cuatro mil persones, previsión que re-
sulta insuficiente según el Movimientu Nacional Car-
celariu.

56 https://www.amnesty.org/es/latest/news/2020/03/colombia-de-
be-proteger-poblacion-carcelaria-ante-epidemia-covid19/

Arte urbano sobre asfalto.

5.  Muyeres, infancia, mocedá, 
víctimes, población LGBTI

Son frecuentes los ataques impunes escontra les 
muyeres, neños/es y persones del colectivu LGBTI. Les 
agresiones escontra estos grupos sociales fráxiles tán su-
brexistraes.

Caltúvose la diferencia salarial ente homes y muyeres 
con una resquiebra salarial del 19%. El desemplegu ye ma-
yor ente les muyeres: el 13,1% d’elles tán desempleagaes, 
frente al 8,1% de los homes, según el Comité pa la Elimi-
nación de la Discriminación Escontra la Muyer.

La esclusión política de les muyeres y de la población 
LGBTI fíxose notoria nes elecciones d’ochobre del añu pa-

Una niña participa de la reunión con la Delegación Asturiana en el asentamiento humano Mi Nuevo Porvenir (Pore).

sáu. Pal ACNUDH, les muyeres y la población LGBTI 
alcuentren torgues pa participar nel procesu electoral. Les 
muyeres representaron el 37’2% de les candidatures y les 
persones pertenecientes a la población LGBTI representa-
ron namás el 0’06% de les candidatures.

Polo menos a 12 muyeres asesináronles l’añu pasáu 
nel departamentu d’Arauca. “Los recursos por parte de les 
alministraciones locales son mui escasos, necesítase más 
apoyu estatal y una verdadera política pa da-yos protección 
a les muyeres y sensibilizar a la comunidá qu’esti ye un 
asuntu grave, que nun estrema estratu social y qu’afecta a 
un númberu importante de muyeres d’Arauca”57.

N’Arauca hai amenaces de muerte de los paramilitares 
escontra dos cabezaleres de la comunidá LGTBI, yá que 
“discrepen” del drechu a la diversidá.

Hai denuncies de les autoridaes indíxenes por actos de 
violencia sexual escontra muyeres de les comunidaes por 
parte de la fuercia pública y de los paramilitares, que les 
obliguen a prostituise.

La infancia y la mocedá lleven tamién una de les peo-
res partes de la situación social colombiana. Por causa la 
so fraxilidá, estos colectivos sufren de manera tovía más 
acusada la violencia, la probitú y los ataques a los derechos 
humanos descritos nesti informe.

En delles zones rurales l’accesu a la educación vese di-
ficultáu poles limitaciones del tresporte escolar. Tamién la 
dotación escasa de recursos que padez la educación lleva a 
una precariedá escolar que se reflexa, por casu, nun grupu 
d’estudiantes (menores de 15 años) realizando un corte de 
carretera en Cauca pa demandar un profesor d’inglés. Esta 
movilización concreta, pero sintomática de la situación xe-
neral, asocede tres demandar a les instituciones públiques 
per 9 meses un sustitutu, ensin llograr una solución.

57 https://lavozdelcinaruco.com/24431-12-feminicidios-en-lo-que-
va-del-a%C3%B1o-en-el-departamento-de-arauca#.Xp3WPMg-
zayI 

Una parte mui importante de la mocedá padez tamién 
la precariedá nel mundiu del trabayu, cobrando salarios 
mui baxos que difícilmente algamen pa poder mantenese. 
Tamién hai una ufierta limitada d’actividaes deportives y 
d’ociu accesibles pa la mocedá.

N’espresión de representantes de colectivos xuveniles 
de Colombia hai una sensación xeneralizada de “nun cun-
tar con nós a la hora de tomar les decisiones”, de que nun 
interesa nin se fomenta la participación de la mocedá. Y 
tovía más, cuando la mocedá s’organiza y s’espresa suel re-
sultar molesta a los poderes públicos y sufrir una represión 
desproporcionada, incluso si se trata de movilizaciones pa-
cífiques. La máxima expresión d’ello pue vese nel asesinatu 
de DILAN CRUZ.

Les importantes ausencies del Estáu colombianu na 
protección social de los colectivos más fráxiles, xunto cola 
so escesiva presencia cola represión de la protesta social va 
conformando en sectores mui importantes d’estos colec-
tivos una grave desconfianza hacia les instituciones públi-
ques.

6. Impunidá

Colombia sigue ensin superar la impunidá estructural 
y esi fallu nel Estáu de Drechu estimula más violencies que 
cunten cola inoperancia d’un sistema xudicial que namás 
entaína pa persiguir a quien fai oposición social y política.

La Xurisdicción Especial pa la Paz, XEP, consiguió en 
dos años que 12.168 persones se sometieren a la so xuris-
dicción, de les que 9.713 son integrantes de les antigües 
FARC, 2.375 de la fuercia pública, 68 axentes del Estáu y 
12 por protesta social.58

58 https://www.elpais.com.co/proceso-de-paz/los-casos-abiertos-y-
las-daecisiones-tomadas-por-la-jep-en-casi-dos-anos-de-funciona-
miento.html

Ye un avance’l que la XEP, na busca de la verdá, la xus-
ticia, la reparación y la non repetición, abriere siete macro-
casos qu’escomiencen a investigase: casu 01, secuestru por 
parte de les FARC; casu 02, sobre la situación territorial de 
Ricaurte, Tumaco y Barbacoas; casu 03, sobre les execu-
ciones estraxudiciales o ‘falsos positivos’; casu 04, sobre la 

situación territorial d’Urabá; casu 05, nel norte del Cauca 
y el sur del Valle del Cauca; casu 06, sobre victimizaciones 
de la Unión Patriótica; y casu 07, sobre allistamientu y usu 
de neños y neñes nel marcu del conflictu armáu.

Ún de los factores qu’aguiya los ataques a la dirixen-
cia social ye la poca efectividá de la xusticia nestos casos. Pa 

Movilización del Movimiento Nacional de Víctimas de Crímenes de Estado en Bogotá.

la OACNUDH hai “… dalgunos avances nel 55% de los 
casos asocedíos ente’l 2016 y el 2019. Con too y con eso, 
quedaron retos pa la xudicialización de los autores intelec-
tuales de les agresiones escontra les persones defensores de 
drechos humanos”59.

Según el programa Somos Defensores, nes agresiones 
–amás de la impunidá– hai un subrexistru de los asesina-
tos, amenaces, atentaos, robu d’información sensible y des-
apaiciones.

Somos Defensores calcula que de 900 agresiones nel 
2019 hebo un subrexistru del 60%. Sedríen agresiones na 
so mayoría imputables a los paramilitares, polos patrones 
d’actuación, les pistes y los ñicios. Pasaríen de mil los ase-
sinatos escontra la dirixencia social nel pos-alcuerdu. Per 
cada día de gobiernu d’Iván Duque hai dos asesinatos po-
líticos.

La impunidá y la criminalización son la base de les 
agresiones “xustificaes” en panfletos qu’alvierten y mar-
quen el proceder de los crímenes, montaos con una “esté-
tica” de violencia paramilitar qu’inclúi formes d’ensiñar los 
cuerpos estrozaos p’aumentar l’impautu nes organizaciones 
y nes comunidaes. Con panfletos alvierten y marquen el 
proceder del crime.

7. Puelos indíxenes

Los puelos indíxenes siguen sufriendo ataques en tol 
país. “La pandemia mortal nos nuesos territorios sigue 
siendo la violencia entamada por grupos armaos” afirma 
la ONIC.

Pa la ONIC Colombia ye un Estáu secuestráu pol nar-
cotráficu, que tien por estratexa escontarmar la protección 
a los puelos indíxenes, a pesar del aumentu de la fraxilidá.

59 https://www.hchr.org.co/documentoseinformes/informes/alto-
comisionado/informe-anual-2019-ES.pdf

Hai casos como l’asesinatu de la gobernadora de 
Tacueyó, que tenía un sistema de seguridá qu’atacaron trés 
camionetes que pasaron per trés conceyos con homes ar-
maos, vistíos con uniformes prietos y per delantre de la 
fuercia pública. Tres l’ametrallamientu quemaron y tiraron 
per un escobiu la camioneta.

El 10 de marzu del añu pasáu hebo una amenaza co-
lectiva escontra la ONIC-CRIC. El 8 de marzu hebo trés 
muertes nel Chocó por mines antipersona, incluyíos dos 
neños en Dabeiba (Antioquia).

En dalgunes rexones los ataques tienen la gravedá de 
ser sistemáticos, como nel departamentu del Cauca, sobre’l 
que los rellatores de la Organización de Naciones Xuníes 
señalen: “Nun son eventos aisllaos. Les comunidaes y pue-
los indíxenes del Cauca tán sufriendo una violencia ince-
sante ya inaceptable. La situación ta empeorando a pesar 
de los repetíos llamamientos p’abordala. Encamentamos 
al gobiernu a que decida midíes urxentes, nel marcu del 
cumplimientu de los alcuerdos de paz, pa poner fin a es-
tos ataques mortíferos... El presidente y el gobiernu tamién 
han adoptar les midíes apropiaes pa poner fin a la situación 
insostenible d’ataques a los drechos humanos fundamenta-
les que sufre’l puelu nasa”60.

El conflictu armáu afecta de manera grave a la neñez: 
“Tien de tar claro pa toos que les muyeres ¡nun parimos 
fíos pa la guerra! Por eso güei duelmos y refugamos de 
manera contundente’l fechu de la confrontación arma-
da presentáu’l día 15 d’abril del 2020 ente disidencies de 
les FARC y tropes del exércitu colombianu nos alredores 
de les collaciones El Damián, Río Negro, Buenavista y 
La Laguna, resguardu de Tacueyo nel conceyu de Toribio 
(Cauca), onde resultó firíu de gravedá YILBER ANDRÉS 
YATACUE MÉNDEZ, de tan solo 14 años d’edá, que 
s’alcontraba nel corredor de la vivienda acompañáu de 
so madre. Al menor afectáronlu dos impautos d’arma de 
fueu, ún na mano y otru que recibió na frente; poste-

60 https://news.un.org/es/story/2019/10/1464691

riormente lleváronlu a la ESE CXAYUCE JXUT, onde 
recibió l’atención debida, pero, pola complexidá de les 
mancadures, hebo que lu mandar a otru nivel; llamenta-
blemente morrió llegando al hospital Francisco de Paula 
en Santander de Quilichao; ellí, a pesar del procedimien-
tu de reanimación realizáu pol equipu médicu, foi impo-

sible mantenelu con vida y finó hacia les 4:20 de la tarde 
d’esi mesmu día”61.

61 https://www.cric-colombia.org/portal/la-pandemia-mor-
tal-en-nuestros-territorios-sigue-siendo-la-violencia-ocasiona-
da-por-grupos-armados/

Delegación Asturiana en la sede de la ONIC (Bogotá).

La violencia escontra los puelos indíxenes pretende 
destruyir los procesos organizativos autónomos cola ame-
naza y l’esterminiu sistemáticu pa impone-yos otru ciclu 
de desaposiu territorial en beneficiu d’intereses políticos y 
económicos ayenos a les comunidaes.

Ún de los intereses determinantes de la violencia ac-
tual escontra los puelos indíxenes ye la espansión de los 
cultivos pa usu illícitu, como la mariguana, l’amapola y la 
coca con propósitos distintos a los tradicionales.

“Esti problema del narcotráficu y los cultivos illegales 
pudo tenese resuelto hai munchu tiempu si l’Estáu tuviera 
interesáu en qu’esti problema s’acabara de raíz, pero empe-
ñáronse faltando a los compromisos realizaos coles families 
collechadores, creando escepticismu total acerca de la sus-
titución de plantes y el pasu a economíes sustentables. Ello 
ye que’l gobiernu promete, pero dempués incumple ensin 
vergoña y promueve’l desañiciu forciáu y el glifosatu, me-
ten a dalgunes families a l’alcárcel… y a la final el problema 
queda ensin resolvese de raíz”.62

Pal miradoriu de drechos humanos de la ONIC la 
violencia escontra los indíxenes y el movimientu social 
espoxigó nel gobiernu de Duque: mientres nos gobiernos 
de Juan Manuel Santos hebo 22.000 actuaciones rexis-
traes n’ocho años, con Duque van 26.716 actuaciones en 
dos años, confináronse a 14.000 persones, les amenaces 
pasaron de194 con Santos a 555 con Duque, arriendes 
del asesinatu de162 indíxenes, 82 atentaos y 43 amenaces 
colectives.

62 https://www.cric-colombia.org/portal/audiencia-publi-
ca-por-la-vulneracion-de-los-derechos-humanos-se-realizo-en-to-
ribio/

8.  Empreses y drechos 
humanos

N’Arauca hai denuncies y movilizaciones escontra 
ECOPETROL, CENIT-ISMOCOL y OXY, empreses de 
la industria del petroleu, por incumplir normes llaborales 
y ambientales. Trabayadores d’estes empreses y habitantes 
de les sos árees d’operación nes comunidaes del Banadía, 
Arauquita y del conceyu de Saravena, esixen meyores sa-
larios pa los trabayadores, cumplimientu de la convención 
colectiva de trabayu ya inversión social na rexón.

A un grupu d’ocho dirixentes sociales del Casanare 
apresáronlos el 27 de payares del 2018 acusaos pola petro-
lera Frontera Energy –Pacific Rubiales– de ser “los xinetes 
con careta”, polo que la Fiscalía imputó-yos conciertu pa 
delinquir, violencia escontra sirvidor públicu, empara-
mentar la vía pública y tentativa d’homicidiu tres les mo-
vilizaciones de los últimos dos años nes que denunciaron 
l’incumplimientu de les obligaciones llaborales de la petro-
lera colos sos trabayadores, l’impagu de deldes por servicios 
realizaos por particulares y la igua del dañu ambiental oca-
sionáu pola so actividá, qu’afecta a les comunidaes de los 
conceyos de San Luis de Palenque y Trinidad.

L’apresamientu de dirixentes como FERNEY SAL-
CEDO, YULIVEL LEAL y MARÍA TERESA RINCÓN 
ye un ñiciu más de les consecuencies que trai la rellación 
con dineru de per medio ente petroleres como Frontera 
Energy, ECOPETROL, la brigada XVI del exércitu y la 
Estructura d’Apoyu de la Fiscalía (EDA) pa criminalizar la 
protesta social. Vei al respective: http://rutasdelconflicto.
com/convenios-fuerza-justicia/node/370

“El 16 de payares del 2018, once díes antes de la de-
tención de les ocho persones, la empresa Frontera Energy 
soscribió’l Conveniu Nu. 18-014 col Ministeriu de Defen-
sa Nacional, nel que l’exércitu nacional comprométese a 
brindar una protección especial a les árees d’interés de la 
empresa empara d’unos aportes que Frontera Energy reali-

za por una suma de 2.152.974.695 pesos nun periodu de 
13 meses. Namás trés díes dempués, soscribió un conveniu 
nuevu, el Nu. 18-017 col Ministeriu de Defensa Nacional, 
pa los mesmos propósitos, esta vez por una suma de 2.340 
millones de pesos nun plazu d’un mes y doce díes, esto ye, 
hasta’l 31 d’avientu del 2018. […] D’esta miente, y pola 

inxerencia de la empresa privada, la falta d’imparcialidá y 
autonomía del Estáu colombianu, criminalizóse’l drechu a 
la protesta y güei mantién privaos de la llibertá a: Ferney 
Salcedo Gutiérrez, Yulivel Leal Oros, Jesús Leal Salcedo, 
Miguel Ángel Rincón Santiesteban, Carmen Iraida Salce-
do Gutiérrez, Josué Eliecer Rincón Duarte, María Teresa 

Reunión de la Delegación Asturiana con la defensa del caso de la petrolera Frontera Energy contra Ferney Salcedo y otros líderes sociales.

Rincón Duarte y Jerónimo Salcedo Betancourt, cabezale-
ros d’una comunidá que vien esixendo los sos drechos a la 
participación, al trabayu, a la reunión y a la movilización. 
Un exerciciu llexítimu de les comunidaes de San Luis de 
Palenque (Casanare), qu’entamó nel 2012, pero, daos los 
incumplimientos del Estáu y la empresa petrolera Fronte-
ra Energy nos últimos trés años, les comunidaes tuvieron 
qu’optar pola protesta pacífica por causa los incumpli-
mientos de los alcuerdos pautaos y los perxuicios que la 
esplotación petrolera xenera nos territorios”.63

63 https://kaosenlared.net/colombia-caso-san-luis-de-palenque-fis-
calia-fuerza-publica-y-empresas-una-alianza-criminal/

9.  Drechos económicos, 
sociales, culturales y 
ambientales

La inequidá, la desigualdá, agravaes pol mode-
lu económicu neolliberal centráu nel estractivismu y 
l’agroindustria, impuestos con violencia y ensin consulta, 
xunto col confinamientu pol virus nun país nel que la 
mayor parte del trabayu ye informal y desarróllase nes 
cais, tán dexando ensin drechos económicos y sociales a 
segmentos grandes de la población y son la fonte de varios 
tipos de violencia.

Personas sin hogar durmiendo (Bogotá).



47d e  l o s  d e r e c h o s  h u m a n o s  e n  C o l o m b i a

La probitú en Colombia –según les cifres oficiales– 
menguó ente’l 2002 y el 2015 al pasar del 49,7% al 27,8%, 
tendencia positiva que ta siendo contrarrestada pol creci-
mientu de la probitú absoluta (trece millones de persones), 
la resquiebra urbano/rural, la diferencia ente les ciudades, 

la disminución del ritmu de cayida de la incidencia y la 
persistencia de la desigualdá.64

64 file:///C:/Users/USER/Desktop/informe_alterno_completo_co-
lombia_desca.pdf

Mural callejero en Bogotá.

La probitú tien componentes étnicos y de xéneru, yá 
qu’afecta más a les muyeres, a los puelos indíxenes y a les 
comunidaes negres.

La minería en gran escala emprobrez. Nos departa-
mentos mineros rexistráronse muertes de neños/es y vie-
yos/es por fame física, por falta d’agua potable o por agua 
contaminao con metal pesao, y por falta d’atención médi-
ca.

El departamentu del Chocó, el segundu mayor pro-
ductor d’oru del país, soporta’l mayor índiz de probitú y 
de probitú estrema del país, con unos índices de 62.8% y 
37.1% respectivamente.65

El segundu departamentu más probe del país ye La 
Guajira, de la que s’estrái’l 48% del carbón colombiano y 
tien una probitú del 53.3%. Una parte d’esi carbón llega 
importao a Asturies pel puertu d’El Musel en Xixón.

La población nos departamentos mineros tien el 76% 
de les sos necesidaes básiques insatisfeches, mui percima 
del promediu nacional, del 54%.

Conclusiones y 
recomendaciones

Colombia sigue en conflictu armáu internu y ta su-
friendo retrocesos graves en materia de drechos humanos 
con responsabilidá alta por aición o omisión de la fuercia 
pública.

Gran parte de los ataques más graves a los drechos 
humanos son responsabilidá de los grupos paramilitares 
n’amagüestu cola fuercia pública y asoceden en territorios 
antes controlaos poles FARC y sobre los qu’hai proyeutos 

65 file:///C:/Users/USER/Desktop/informe_alterno_completo_co-
lombia_desca.pdf 

d’inversión del capital internacional y rutes del narcotrá-
ficu.

La minería, l’agroindustria y el narcotráficu, col so po-
der violentu y corruptor, controlen instituciones y rexones 
del territoriu nos que se gobierna pa esos intereses y ñégase 
la seguridá pa la población.

El gobiernu d’IVÁN DUQUE incumple los alcuerdos 
de paz soscritos coles FARC y ñégase a dialogar col ELN.

La esixencia social d’algamar una paz dialogada ta 
siendo bloquiada por intereses políticos internos de les éli-
tes colombianes y pol interés xeoestratéxicu del gobiernu 
de los Estaos Xuníos, interesáu n’usar la guerra colombiana 
pa intervenir militarmente en Venezuela.

L’asesinatu de la dirixencia social, pol númberu de víc-
times y la impunidá, tien les característiques de persecu-
ción sistemática ya impune y pon d’actualidá’l fracasu de la 
política de protección.

La impunidá estructural sigue siendo caldu de cultivu 
d’ataques graves y masivos a los drechos humanos, sobre 
manera de sectores que son mui fráxiles: puelos indíxenes, 
comunidaes negres, dirixencia social, muyeres, neños/es, 
población LGBTI.

Les movilizaciones sociales nun tienen calce de solu-
ción negociada; invariablemente, el gobiernu da-yos tra-
tamientu militar xunto con un usu escesivu, despropor-
cionáu, de la fuerzcia y un usu abusivu de la xusticia pa 
persiguir opositores.

La imaxe de la fuercia pública ta deteriorada polos sos 
abusos escontra la población civil y pola rellación de dalgu-
nos de los sos axentes con actos illegales y con estructures 
de delincuencia en tol país.

Les polítiques de combate al narcotráficu céntrense na 
persecución a los llabradores productores; munchos d’ellos 
desañiciaron manualmente los cultivos de coca ensin que’l 
gobiernu los protexa de les represalies de les mafies y ensin 
que se cumpla colos proyeutos d’inversión social pa susti-
tuyilos.

La probitú y la esclusión hestóriques agrávense col 
modelu económicu neolliberal, l’estractivismu y el confi-
namientu de la población, que vive del buscu nes cais y del 
trabayu precariu.

Les empreses multinacionales, sobre too les dedicaes a 
estrayer petroleu, oru, esmeraldes, carbón, platinu, made-
ra, y les dedicaes a l’agroindustria en gran escala, son bene-
ficiaries del axorizu y en dalgunos casos son financiadores 
d’estructures paramilitares.

Les organizaciones sociales colombianes esperen un 
papel más activu del Estáu español en rellación cola busca 
de la paz col ELN en Colombia y de la Xunión Europea nel 
cumplimientu de los alcuerdos firmaos coles FARC.

El Programa Asturianu d’Atención a Víctimes de la 
Violencia en Colombia ye agora más necesariu qu’antes, 
dau l’agravamientu y los retrocesos de la situación de los 
drechos humanos.

Recomendaciones

Al gobiernu de Colombia:

•  Cumplir los alcuerdos d’Estáu que roblaron coles 
FARC y dialogar la paz col ELN.

•  Combatir de manera eficaz la probitú, la esclusión y 
la impunidá.

•  Protexer de manera efectiva a la dirixencia social en 
riesgu.

•  Escontarmar a los grupos paramilitares y persiguir a 
los sos enguizadores y beneficiarios.

Al gobiernu español:

•  Incluyir a Colombia dientro de los países prioritarios 
pa la cooperación internacional.

•  Investigar y sancionar a les empreses españoles bene-
ficiaries del axorizu paramilitar en Colombia.

•  Influyir nel cumplimientu de los Alcuerdos de Paz 
coles FARC, na apertura de diálogos de posible paz 
col ELN y nel combate al paramilitarismu.

Al gobiernu asturianu:
•  Reactivar darréu y fortalecer el Programa Asturianu 

d’Atención a Víctimes de la Violencia en Colombia; 
participar nes delegaciones asturianes de drechos hu-
manos en Colombia.

A la Xunión Europea:

•  Auditar los recursos que destina al cumplimientu del 
alcuerdu de paz coles FARC.

•  Actuar pa que se dialogue col ELN en busca de la 
paz.

•  Suspender les importaciones de plátanu y carbón de 
Colombia por tar usándose pal narcotráficu y poles 
sos consecuencies sociales y ambientales.

Organizaciones ya 
instituciones entrevistaes

ACADER
ACAAMI, Asociación Llabriega, Agroambiental y Minera
ACIN, Texíu en Defensa de la Vida y de los Drechos Hu-

manos
Afrorenacer
ASCAD
Asociación Llabriega José Antonio Galán, ASONALCA
Asociación Tierra y Paz
Asociación de Víctimes d’Arauca
ASOJER, Asociación Estudiantil Xuvenil Rexonal Arauca
Asojuntas
Fundación Comité Rexonal de Drechos Humanos Joel Sierra 

Autoridaes indíxenes de Caldono, Morales y Toribío
Barriu Doña Isabela
CAJAR
CAMIZBA
Campaña Defender la Llibertá
CDPH
Central Unitaria de Trabayadores, CUT
CIMA
CocoCauca
Comunidá de Blanquicet, Turbo
Comunidá Tulupa, Turbo
Congresu de los Puelos
Conseyera Departamental de Paz, Alcaldía Arauca
Coronel JC Restrepo, xefe de policía de Casanare
Coronel Bastidas, xefe militar brigada XVII
Coordinación Colombia Europa EE. XX.
Correximientu La Florida, Riosucio
COSPACC
CPDH Arauca
CRIC
CUT
Defensoría del Puelu Casanare
Embaxada d’España en Colombia
Emisora Comunitaria
Equipu abogaes/os casu San Luis Palenque
Equipu selmanariu Voz
ETCR La Floresta, Urabá
FCSPP
FECODE, Federación Colombiana d’Educadores
Federación de Xuntes d’Aición Comunal, XAC
Fundación Mocedaes Arauca
Guardia Indíxena del Cauca
Instancia especial de xéneru, Alcuerdos de Paz
Institutu Popular de Cultura, IPC
Madres de Familia Sta. Teresita
Maxisteriu Arauca
Mesa Cívica

El Mio Futuru con Vivienda
Movimientu Sociopolíticu, Social y Popular Centro-

Oriente
Muyeres Auníes por Casanare
ONIC
ONU
ORDEURCA, Organización pal Desarrollu Urbanu y Lla-

briegu
Procesu social Casanare
Rede de Comunicaciones del Norte del Cauca
Rede Emisores Comunitaries
Rede pola Vida y los Drechos Humanos del Cauca
Representante de l’alcaldía d’Araucay de la gobernación 

d’Arauca
Representante población discapacitao
Resguardu Hondures
Resguardu indíxena de Jambaló
Resguardu La Aguada, San Antonio
Resguardu La Legua, Siberia
Resguardu Pueblo Nuevo
Resguardu San Lorenzo, Caldono
Ruta Pacífica de les Muyeres
Saravena Diversa (LGTBI)
Sindeagro
Sindicatu de la Construcción
Somos Defensores
Texíu en Defensa de la Vida y del Territoriu, ACIN
Trochando Fronteres
USO
USO Arauca
USO Casanare
Zona Moza
Zones Humanitaries de Caracolí, Nueva Esperanza y Las 

Camelias

En el Chocó.

